
ВОВЕД

​​Информацијата за текот на процесот на пристапување на Република Македонија во Европската унија претставува сублимат на настани и активности во периодот од јуни до август 2007 година. Оваа Информација е во континуитет со веќе создадената практика на доставување на информации до Комисијата за европски прашања на Собранието на Република Македонија секои три месеци. Информацијата е во функција на континуирано информирање на Собранието на Република Македонија и пошироката јавност за текот на овој процес. 

Информацијата е дел и од напорите на Владата на Република Македонија за обезбедување и одржување на висок степен на консензус за ова прашање меѓу граѓаните, како и во Собранието на Република Македонија. Ваквиот пристап има за цел и зголемување на поддршката и инволвираноста на сите институции и граѓанскиот сектор во успешната реализација на реформите што се во насока на исполнување на критериумите за членство дефинирани на европските совети во Копенхаген (1993) и Мадрид (1995).

Редовното информирање на Собранието на Република Македонија за активностите што ги превзема Владата на планот на остварување на овој врвен стратешки приоритет, произлегува и од Декларацијата за улогата на Собранието на Република Македонија во парламентарната димензија во процесот за стабилизација и асоцијација („Службен весник на РМ“, бр.39/2003) Истото, несомнено, претставува и чекор напред во целосното ангажирање на капацитетите на законодавниот дом во функција на успешно спроведување на дефинираната ЕУ агенда на земјата.

Извештајот го опфаќа периодот  јуни-август 2007 година. 

РЕАЛИЗАЦИЈА НА ПРИОРИТЕТИТЕ ВО ПРИСТАПНИОТ ПРОЦЕС

1. ПОЛИТИЧКИ КРИТЕРИУМИ


Демократија и владеење на правото

Реформа на јавната администрација

Донесени се Уредба за начелата на организација на органите на државната управа и Уредба за описот на звањата на државните службеници. Со уредбите се воведуваат задолжителни одделенија за внатрешна ревизија, за стратешко планирање, креирање политики  и следење, како и за управување со човечки ресурси.
Владата на РМ донесе одлука за распределба на средствата од буџетот на Република Македонија за 2007 година наменети за финансирање на здруженија на граѓани и фондации (Службен Весник на РМ бр. 97/07).

Децентрализација

Од вкупно 84 општини и Градот Скопје, 42 ги исполнија условите за преминување во втората фаза од процесот на фискална децентрализација. Со ова се потврдува преминот кон втората фаза на децентрализацијата и финансирање на пренесените надлежности со блок дотации. Оценките за општините се содржани содржи во Извештајот за евалуација изработен од посебна Комисија на Министерството за финансии во соработка со Заедницата на единиците на локалната самоуправа. До Комисијата аплицирале 76 општини, а проценката е извршена врз основа на критериумите утврдени во членот 46 од Законот за финансирање на единиците на локалната самоуправа. 

Табела 1: Општини во РМ кои влегуваат во втора фаза на децентрализација

	1. Ѓорче Петров
	15. Бодганци
	29. Крушево

	2. Валандово
	16. Јегуновце
	30. Бутел

	3. Кратово
	17. Босилово
	31. Центар

	4. Велес
	18. Свети Николе
	32. Зрновци

	5. Штип
	19. Карбинци
	33. Радовиш

	6. Струмица
	20. Тетово
	34. Теарце

	7. Конче
	21. Гевгелија
	35. Прилеп

	8. Илинден
	22. Берово
	36. Ново Село

	9. Градско
	23. Битола
	37. Дебар

	10. Куманово
	24. Долнени
	38. Брвеница

	11. Аеродром
	25. Кисела Вода
	39. Македонски Брод

	12. Неготино
	26. Карпош
	40. Маврово и Ростуше

	13. Дојран
	27. Чучер Сандево
	41. Чаир

	14. Кочани
	28. Боговиње
	42. Могила


Во општини кои ги исполнуваат условите за преминување во втората фаза од 1 септември 2007, платите и надоместоците на вработените во основното и средното образование, локалните културни институции, детските градинки и домовите за стари лица ќе се исплаќаат од општинските буџети. Процесот останува отворен,а претежно малите и рурални општини, кои во оваа фаза не се квалификувале ќе бидат оценувани на истекот од третиот квартал, а краен датум е 1 јануари 2008 година. 

Советот на општина Велес усвои Кодекс за однесување на локалната администрација со цел да се зголеми транспарентност и да се подобрат услугите од локалната администрација. 

Општина Гази Баба го имплементираше едношалтерскиот систем за сите услуги кои ги нуди за граѓаните. Граѓаните ќе поднесуваат барања и ќе добиваат документи на едно место, резултирајќи во зголемена ефективност на локалната администрација. 

Реформа на правосудство 

Управниот одбор на Академијата за обука на судии и јавни обвинители ги усвои следниве подзаконски акти: Програма за постојано стручно усовршување на судии и јавни обвинители, Програма за постојано стручно усовршување на стручни службеници и Програмата за постојано стручно усовршување на стручни административни службеници.  Во периодот јуни – јули 2007 години се одржаа активностите за спроведување на приемниот испит за кандидатите за следење на почетната обука за судии и јавни обвинители. Примени се 27 кандидати почитувајќи го начелото на соодветна и правична застапеност на граѓаните на Република Македонија. Управниот одбор на Академијата на седницата одржана на 31.08.2007 година го усвои деталниот календар за реализација на Програмата за постојано стручно усовршување на судии и јавни обвинители до крајот на 2007 година. Донесен е и Правилникот за почетокот, редот и дисциплината, дициплинската одговорност и други права и обврски на кандидатите за почетна обука во Академијата за обука на судии и јавни обвинители– теоретска настава (Службен Весник на РМ 95/2007).
На 15ти август 2007 година ВРМ ја презентираше Стратегијата за реформа на казнено право - материјалното и процесното законодавство.. Главната новина која ја воведува Стратегијата е укинувањето на судската и воведување на обвинителска истрага, со што обвинителот добива нови овластувања. Стратегијата предвидува истрагата да премине од рацете на истражниот судија во рацете на јавниот обвинител, а тоа значи доследно раздвојување на функциите на прибавување докази и податоци за подигање обвинение за кривично дело за кое се гони по службена должност, која сега ќе му припадне на јавниот обвинител, додека одлучувањето во кривичната постапка ќе му припадне на Судот. Се предвидува и воведување судија на истрагата кој ќе одлучува за дејствијата преземени во претходната постапка, определувањето и продолжувањето на притоворот, давање на судски налог за примена на посебни истражни мерки, прислушување и други мерки утврдени со закон.  Се очекува дека реформите предвидени во Стратегијата ќе придонесат за забрзување на кривичната постапка, афирмирање на вонсудското спогодување и мирење, обезбедување активна и раководна улога на јавното обвинителство во претходната постапка со ефикасна контрола врз полицијата и негово организациско и функционално јакнење, строги рокови за донесување и писмена обработка на пресудите и рационализација на системот на правни лекови кои се злоупотребуваа за одолжување на постапките. 

На 13 август 2007 година, Владата ја презентираше Стратегијата за информациска и комуникациска технологија во правосудството. Со имплементирањето на оваа Стратегија  до 2010 година се очекува унапредување на транспарентноста на  целиот правосуден систем. Стратегијата предвидува подобрување на квалитетот на услугите на правосудните органи; намалување на должината на траење на постапките; постепено елиминирање на чувањето податоци на хартија и нивна замена со електронски форми на податоци; симплификација на комплексните судски процеси, поддршка во редизајнирањето на судските процеси; стандардизација на процедурите, процесите и номенклатурите на централно ниво; достапност на јавните информации; брз пристап до законодавството и судската пракса; реална интеграција на системот на информатичко комуникациска технологија во правосудниот систем; електронско унифицирано водење на статистика во правосудните институции; поефикасно водење со човековите и материјалните ресурси итн. Стратегијата ќе биде имплементирана преку управен комитет во кој ќе членуваат претставници на Министерството за правда и сите судови во Македонија, на Јавното обвинителство, на Нотаријатот и на Адвокатската комора. 

Анти-корупциска политика
Владата на РМ во јуни 2007 го усвои Акцискиот план за борба против корупцијата 2007 – 2011 како комплементарен документ со Државната програма за превенција и репресија на корупцијата на Државната комисија за спречување на корпцијата (усвоена во мај 2007 година), во насока на обезбедување сеопфатен пристап во борбата против корупцијата во Република Македонија, што претставува исполнување на препораката на ГРЕКО. Акцискиот план на Владата за борба против корупцијата ги идентификува конкретните проблеми и релевантните мерки и активности за нивно надминување кои треба да ги преземат министерствата, органите на државната управа за кои е надлежна Владата во рамките на системот на национален интегритет, кој се состои од шест столбови: политички систем, Собрание и политички партии; правосудство; јавна администрација и локална самоуправа; органи за спроведување на законот; економски и финансиски систем; граѓанско општество и медиуми. 

Кон средината на јуни, Секретаријатот за европски прашања заедно со Државната комисија за спречување на корупцијата одржаа редовен донаторски координативен состанок, на кој беа презентирани Државната програма за спречување на корупцијата и Акцискиот план на Владата.

Од декември 2006 година до јули, годинава за учество во дела на корупција во Македонија донесени се првостепени пресуди против 90 лица со вкупно траење на затворските казни од над 150 години. Во два случаја е конфискуван имот чија што вредност надминува три милиони евра.

Во насока на реализација на обврската за објавување на анкетните листови на избраните и именуваните функционери, ДКСК го донесе новиот образец на Анкетниот лист (Службен весник на РМ, бр.72/06) и ја ажурираше постоечката база на податоци, која е достапна на веб страната на Комисијата.

Моника Маковеј, поранешен министер за правда на Романија е назначена како советник на Претседателот на ВРМ во борбата против корупцијата. Г-ѓа Маковеј ќе работи во РМ во наредните две години со поддршка на Британскиот проект – Програма за борба против корупцијата. 

 
На 12.06.07 Владата на Република Македонија го усвои Националниот акционен план за родова рамноправност 2007 – 2012. Во јуни 2007 година беа организирани четири обуки од страна на НВО за имплементација на Законот за еднакви можности на мажите и жените. 

Владата на РМ ја усвои Информацијата за определување на надлежности за реализација на препораките врз основа на Иницијалниот извештај на РМ по меѓународниот пакт за економски,социјални и културни права, Четвртиот, петтиот, шестиот и седмиот периодичен извештај на РМ по конвенцијата за елиминација на сите форми на расна дискриминација и Комбинираниот иницијален втор и трет периодичен извештај на РМ во Конвенцијата за елиминирање на сите форми на расна дискриминација кон жената, подготвена од меѓуресорското тело за човекови права на ВРМ. Со усвојувањето на информацијата се делегираа обврски на соодветните тела на државна управа за имплементација на препораките од наведените извештаи. 

Управниот одбор на Ромскиот образовен фонд од Будимпешта одобри поддршка на проект за образовна кампања на Ромската заедница во висина од 156.000 ЕУР. Проектот ќе го имплементира ромската НВО Национален ромски центар од Куманово. 

Регионални прашања и меѓународни обврски 

Ратификувана е Тристрана Конвенција во врска со Транс- балканскиот нафтоводен систем меѓу Република Македонија, Република Албанија и Република Бугарија (Службен весник на Република Македонија , бр. 74/07). Во истиот период (месец јуни), Република Македонија ја ратификува и Конвенцијата за полициска соработка за југо- источна Европа (Службен весник на Република Македонија, бр. 74/07), со која се подобрува соработката меѓу земјите членки, односно нивните органи со посебни овластувања особено во однос на размената на информации, соработката за време на операции и истраги, борба против разни видови на закани итн. 

На 18 јуни 2007 година се одржа состанок на Заедничкиот Комитет за сукцесија на имотот на поранешна Југославија.

Новиот проширен и изменет ЦЕФТА договор (ЦЕФТА 2006) влезе во сила на 26 јули за пет членки- Македонија, Албанија, Молдова, Црна гора и УНМИК/Косово. Покрај усогласувањето на трговскиот режим меѓу државите членки, договорот исто така предвидува и нови области за трговија како што се владините набавки и интелектуалната сопственост. Влегувањето во сила на овој договор ќе присонесе за поактивно учество на земјите од Југо- источна Европа во мултилатералниот трговски систем, нивно позначајно конкурентно учество, поголеми инвестиции и создавање на нови работни места. 

На 15-16 јуни во Атина, ЗПВРМ задолжен за европски прашања, учествуваше на Деветтата регионална тркалезна маса за меѓуетнички односи. Темата на тркалезната маса беше „Балканот како извор на безбедност и стабилност во Европа“, при што се дискутираше за влијанието на мировните договори постигнати во изминатата декада на развојот на мирот и демократијата на Балканот, за ефектите од мултиетничкото владеење на развојот на мирот и демократијата, како и за иднината на Балканот во поглед на интеграцијата во Европската унија и НАТО. 

Соработка со Република Бугарија

Република Македонија го ратификува Протоколот на Договорот меѓу Република Македонија и Република Бугарија за заемна заштита и унапредување на инвестициите (Службен Весник на Република Македонија, бр. 68/07). Во изминатиот период продолжија официјалните  и работни средби  на билатерално ниво. Министерот за труд и социјална политика на Република Бугарија ја посети Република Македонија при што беа разменети искуства и препораки околу реформата на социјалниот и пензискиот систем. Воедно, и заменикот министер за надворешни работи на РМ оствари средба со својот бугарски колега.
Соработка со Република Албанија

На 1 јуни 2007 се одржа состанок на Главната мешовита комисија за одржување, обележување и обновување на ознаките на македонско-албанската граница, на кој се усвоија веќе усогласените текстови на Правилникот за работа на главната мешовита македонско- албанска комисија и Упатството за  работа на секторските мешовити комисии. Со потпишувањето на овие два значајни документи се заокружува правната рамка со која се регулираат прашања од доменот на граничната линија и граничните ознаки со трите непосредни соседи на Република Македонија.  

Министерот за надворешни работи на Република Албанија оствари посета на Република Македонија при што имаше одвоени средби со Претседателот на Република Македонија, Претседателот на Владата на РМ и министерот за надворешни работи. На 25- 26 јуни, делегација на Судскиот совет на Република Македонија оствари посета на Република Албанија каде беа остварени повеќе состаноци со Високиот судски совет на Албанија, Апелациониот суд на Тирана и основниот суд за сериозни кривични дела во Каваја.   

Соработка со Република Хрватска

За време на посетата на министерот за надворешни работи на Република Македонија на Република Хрватска беше усогласен Договорот за меѓусебна заштита на националните малцинства на Република Македонија и Република Хрватска. На македонско- хрватскиот бизнис форум кој се одржа на 13 јули македонскиот министер за земјоделство, шумарство и водостопанство се сретна со својот хрватски колега при што од хрватска страна беше искажана подготвеност за размена на евро-интегративните искуства во областа на земјоделието. 

Соработка со Србија

Изминатиот период односите со Република Србија ги карактеризираат поголем број на официјални средби на билатерлано ниво. На 23 јули премиерот на Република Македонија оствари средба со претседателот на Народното собрание, при што беа истаканти добро-соседските односи и потребата од работа на заеднички проекти за побрзо евро и евро-атланстко интегрирање на двете земји. На средбата станало збор и за прашањето за признавањето на афтокефалноста македонската православна црква кое сеуште претставува отворено прашање кое ги оптоварува меѓусебните односи. Во врска со прашањето за статусот на Косово, премиерот Груевски ја повторил позицијата на Република Македонија - дека го поддржува планот на Марти Ахтисари и процесот што се води во Обединетите нации, како основа за изнаоѓање одржливо решение за финалниот статус на Косово. Претседателот на Народното собрание остварил повеќе состаноци и во Собранието на Република Македонија при што била истакната потребата од интензивирање на соработката меѓу двата законодавни дома. Прашањата за развој на економската соработка, европската интеграција, решавањето на финалниот статус на Косово и непризнавањето на афтокефалноста на МПЦ, потребата од завршување на автопатот во делот од Македонската граница до Лесковац, како и изградбата на далековод беа тема на разговор и на  средбите меѓу премиерот на Република Македонија со српскиот заменик премиер на 25 јули 2007 година, како и на средбата меѓу ЗПВРМ задолжен за образование и земјоделство со неговиот српски колега на 24 јули во Скопје.  
Заедницата на единиците на локалната самоуправа (ЗЕЛС) и Постојаната конференција на градови и општини на Република Србија (ПКГО) на 20 јули потпишаа договор за соработка, чија цел е јакнење на вредностите на локалната демократија во регионот, размена на искуства од примената на децентрализацијата и отворање можности за заедничко конкурирање кај меѓународни донатори за реализација на проекти. 

Соработка со УНМИК/Косово 

На 18.06.2007 година, министерот за внатрешни работи се сретна со својот косовски колега. Делегација на Министерството за економија, предводена од министерот за економија учествуваше на Конференцијата за туризам во Приштина. 


Министерката за внатрешни работи Гордана Јанкулоска и командантот на силите на КФОР на Косово генералот Роланд Катер на 4.09.2007 година, со размена на пропратни писма, го верификуваа почетокот на реализацијата на Привремената спогодба на оперативни процедури за заедничка контрола на границата, кој ќе се реализира во наредните 12 месеци. Целта на овој договор, е да се воспостават ефикасни процедури на соработка и координираност на двете страни, односно на безбедносните сегменти вклучени во контролата на меѓудржавната граница на Република Македонија во делот на  Косово. Притоа, заедничките напори, ќе бидат насочени не само кон спречување на илегалните преминувања и илегални активности во граничниот појас, туку и кон превентивна детекција и нивно сузбивање. Мерките ќе бидат координирани со посебни комуникациски мерки во рамките на меѓусебната размена на информации, како и со редовни средби на крајот од секој месец на претставници на МВР и КФОР на кои ќе се разгледува сработеното и потребите, како и планирање на идните активности.

Соработка со Црна Гора

Посетата на црногорскиот министер за надворешни работи на Република Македонија остварена на 30 јули 2007 година претставува континуитет на билатералните средби, како потврда на високиот степен на пријателските односи меѓу Република Македонија и Република Црна Гора и заемниот интерес за унапредување на соработката во сите области, особено на економски план. Покрај средбата и разговорите со својот домаќин Милошоски, министерот Роќен оствари средби и со претседателот на Република Македонија, претседателот на Собранието на Република Македонија и со претседателот на Владата на Република Македонија. Посебен акцент беше ставен на соработката во насока на реализирањето на стратегиските определби за полноправно членство во европските и евро-атланските интеграции, а беа разменети и мислења за состојбите во регионот и во тој контекст прашањето за финалниот статус на Косово, како и активното учество на двете земји во регионалните иницијативи.Во рамките на посетата беше потпишан Протокол за соработка помеѓу Министерствата за надворешни работи на Република Македонија и на Република Црна Гора.

Соработка со Меѓународен кривичен суд за поранешна Југославија

Заради воспоставување на поблиска, со закон заснована соработка, Република Македонија го усвои Законот за соработка со МКСЈ за гонење лица одговорни за сериозни повреди на меѓународното хуманитарно право извршени на територијата на поранешна Југославија (Службен весник на РМ, бр.73/07). Со законот прецизно се регулира постапувањето по предметите отстапени од Хашкиот трибунал, се определуваат надлежните органи кои ќе постапуваат по отстапените предмети и се утврдуваат условите за непречено водење на постапките. Во текстот на законот се вградени препораките и забелешките на Главниот обвинител и Претседателот на Трибуналот во Хаг, како и препораките на ОБСЕ. Така, со предложениот закон се утврдува правото на вршење на мониторинг од страна на претставниците на ОБСЕ и ЕУ. Во текот на месец јуни се одржа и обука за судската администрација, преведувачите, членови на порота и судските соработници.  

2. ЕКОНОМСКИ КРИТЕРИУМИ


Во функција на побрзо востановување на катастар на недвижности, со Проектот Катастар на недвижности и регистрација, финансиран со заем на Светска Банка, во јуни започна постапка на ангажирање на дополнителни 119 лица, односно 45 дипломирани правници, 48 стручни лица од геодетска насока и 26 администратори. Истите почнаа со работа и се вклучени во постапката на систематско излагање на податоците за недвижностите.  
Комората на стечајни управници го одржа основачкото собрание на 23 јуни 2007.


Во рамките на проектот Регулаторна гилотина, Владата во јули ги одобри првите препораки и усвои пакет од околу 50 мерки со кој се предлага кратење на бирократски процедури, на надоместоци и на рокови, како и кратење на документација и прописи. Мерките на Владата се поделени во шест групи. 

· Првата група е воведувањето на правилото „молчењето е одобрување“, според која доколку надлежната институција во одредениот рок не одговори на барањето тоа се смета како одобрено. Ова правило се воведува во делот на давање согласност за локациски услови за градба, одобрение за градба, издавањето лиценци за туристичката дејност, упис во регистерот кај Фитосанитарната управа, издавање решенија за услови за планирање на просторот. 

· Со втората група мерки се предвидува намалување на надоместоците што ги наплаќаат седум државни институции. Тоа се Катастарот, Царинската управа, Бирото за метеорологија, Институтот за акредитација, Институтот за стандардизација, ЈП „Службен весник“ и Централниот регистар.  Предвиденото намалување на надоместоците се движи од 50 отсто до целосно ослободување од нив. 

· Третата група мерки претставуваат измени во прописите кои ќе овозможат олеснување на одредени процедури особено во делот на издавање одобренија за градба, прецизирање на потребната документација во делот на јавни набавки и ограничување на некои дискрециони права, како и избегнување двојни постапки во делот на регистрација на директни инвестиции на нерезиденти. 

· Четвртата група мерки се однесува на земјоделците и со неа се предвидува олеснување на процедурата за упис на индивидуален земјоделец, како и за една третина намалување на потребните документи потребни за апликацијата за користење субвенции.   

· Петтата група мерки предвидува промени во роковите за издавање документи од страна на Фитосанитарната управа, како и промени на роковите и унифицирање на  документите  во делот на патните и личните документи за кои во подоцнежниот период се најавува и намалување на цената на чинење. 

· Шестата група мерки предвидува укинување на 363 прописи наследени од поранешната СФРЈ и СРМ кои покриваат различни области. 


Во август Владата го соопшти вториот сет препораки од проектот Регулаторна гилотина кој се однесува на измена на прописи за усогласување и намалување на потребната документација и поедноставување на постапките. 

· Министерството за труд и социјална политика треба за 30 до 50 отсто да ја намали документацијата што се доставува во прилог на барањата за социјална парична помош. 

· По забелешките од приватниот сектор се предлага измена во Законот за трговија. Досега, за секоја пратка увозниците на репроматеријали мораа да даваат одделна изјава дека производите што се увезуваат се користат за натамошно производство. За поедноставување на оваа формалност се предлага доставување една изјава во која ќе се наведат сите производи за кои се бара изземање од обврската за поседување декларација. Тоа практично значи дека на увозниците ќе им се дозволи да се повикаат на првата изјава при увоз на секоја од наредните пратки. Ако, пак, се увезува нов вид репроматеријали, изјавата ќе мора да се ажурира. Исто така, за да нема злоупотреби, можно е рокот на траење на изјавата да се ограничи на шест месеци. 

· Во Законот за државни службеници се предлага воведување материјална одговорност за штета предизвикана на странките или кон државен орган во случај на непостапување или ненавремено постапување на државниот службеник. Ако некој поднесе барање, а државниот службеник не постапи по него во законски пропишаниот рок и странката биде оштетена, тогаш ќе одговара материјално. Целта е да се зголеми одговорноста на државните службеници и да се постигне поголема ефикасност во управните постапки.

· Препорака има и во делот на основањето научни институти за чие формирање досега, согласно Законот за научно - истражувачка дејност, услов беше да има седум работници со полно работно време, од кои тројца со докторат и четири со магистратура или високо образование. Сега се препорачува поголема флексибилност, односно намалување на оваа бројка. 

· Правните и физичките лица регистрирани за вршење трговска дејност ќе бидат должни да ги пријават почетокот и часот на завршувањето на работното време, времето за пауза и распоредот на работното време на продавниците, магацините, складовите и деловните простори, во пет државни органи, Управа за јавни приходи, Државниот инспекторат за труд, Државниот пазарен инспекторат, Државниот санитарен и здравствен инспекторат и до единиците на локална самоуправа, вклучувајќи го и Градот Скопје ако фирмата е со седиште во Скопје. Податоците ќе се внесуваат во Централниот регистар каде ќе се води посебен, електронски регистар за работно време, а ќе им биде достапен на сите овие пет институции, 

· Измени ќе има и во сегашниот Правилник за пријавување и одјавување живеалишта што предвидуваше секој гостин да се пријави во рок од 24 часа до подрачната полициска станица, што им создава проблеми на хотелиерите. Затоа се предлага предавање на податоците по електронски и по факс.

· На Комисијата за хартии од вредност и се препорачува роковите во кои одлучува да почнуваат од денот кога барањето се доставува, а не како досега, од моментот на неговото комплетирање. Формулацијата-комлетирање на барањето, создава простор за манипулација и свесно пролониграње на роковите. Ден пред истекот на рокот за комплетирање на барањето Комисијата и вели на странката да достави ново барање. Со тоа се добиваат уште 60 дена за одговор на барањето. 

Министерствата се задолжени овие препораки да ги применат до крајот на есента.


Министерството за финансии на 15 август 2007 година, изврши целосен предвремен откуп на два кредити од Европската инвестициона банка. Вкупниот износ на овие кредити изнесува 6,82 милиони евра, а со оваа операција на предвремен откуп во Буџетот на Република Македонија во наредните три години ќе се остварат каматни заштеди во износ од 385 илјади евра. Станува збор за кредити наследени од поранешната СФРЈ за проектот за изградба на транс-југословенски автопат. Овие кредити се деноминирани во различни валути (евра, швајцарски франци и јени) и имаат високи фиксни каматни стапки од 9,5% и 7,65%, што е далеку понеповолно од каматните стапки по кои може Република Македонија да се задолжува во моментот. За откупот на долгот искористени се средствата од девизниот депозит на Владата на Република Македонија - Донации и кредити за отплата на надворешен долг. Средствата од овој депозит се наменети за подмирување на обврските на општата Влада по основ на надворешен долг, а во него се уплаќаат средствата добиени по основ на приватизација, сукцесија и други девизни приливи.  Со овој откуп Министерството за финансии активно продолжува со операциите во насока на подобрување на карактеристиките на портфолиото на јавниот долг, како и намалувањето на каматните трошоци во Буџетот на Република Македонија. Како резултат на тоа, каматните трошоци во Буџетот за 2007 година се намалени за 7,4 милиони евра, додека вкупниот долг на општа влада од декември 2006 година до сега е помал за 156,2 милиони евра, и изнесува 1.517,5 милиони евра, т.е. 27,8% во однос на БДП, што е значително пониско од Мастришкиот критериум според кој долгот на општата влада не смее да надминува 60% од БДП.

Рејтинг агенцијата Fitch го подобри долгорочниот кредитен рејтинг на Република Македонија од BB+ рејтинг со Стабилен изглед во BB+ рејтинг со Позитивен изглед за странска и домашна валута. Во исто време, агенцијата ги потврди оценките за краткорочниот рејтинг во странска валута B и плафонот за земјата BBB- (BBB минус).  Со ова е добиена и највисоката оценка пред добивање на инвестиционен рејтинг (BBB-). Исто така, Fitch очекува долгот на општата Влада во Република Македонија да се намали на 26% од БДП во 2007 година, што е пониско и од средните вредности на BB и BBB од 38% и 32% соодветно, со што постои можност за добивање на уште поповолна рејтинг оценка во блиска иднина. Направениот прогрес кон зачленувањето во Европската Унија, развојот на домашниот пазар за хартии од вредност, комбинирани со одржлива фискална дисциплина и долгорочна политичка стабилност, исто така ќе овозможат добивање на инвестиционен рејтинг.  Согласно горенаведените заклучоци, рејтинг агенцијата очекува континуитет во реформите и макроекономската политика што во наредниот период би резултирало во подобрување на рејтингот и класифицирање на Република Македонија во групата земји со инвестиционен рејтинг. Редовното годишно ревидирање на добиената оценка за кредитниот рејтинг на државата е базирано на информациите кои претставниците на Fitch ги добија во мај 2007 година, кога престојуваа во Република Македонија

Владата на Република Македонија донесе одлука за зголемување на платите на државната и јавната администрација за 34 проценти во периодот од октомври 2007 до октомври 2009 година  Зголемувањето на платите ќе почне од октомври годинава по 10 проценти годишно, а ќе бидат опфатени 108.114 лица вработени во државата и јавната админситрација. Се зголемуваат и пензиите за околу 20 проценти во период од три години, почнувајќи од 1 јануари 2008. Покачувањето на платите, на пензиите и намалувањето на ДДВ за лековите се мерки за подобрување на животниот стандард на граѓаните 

3. УСВОЈУВАЊЕ НА ACQUIS COMMUNAUTAIRE
1 Слободно движење на стоки

На 22 јуни, Секретаријатот за европски прашања во соработка со Секторот за внатрешен пазар од Министерството за економија организираа информативен состанок со цел да ja промовира Националната програма за усвојување на правото на Европската унија на тема слободно движење на стоки. Овој настан ги претстави приоритетите на краток и среден рок како што се надлежностите на регулаторните институции во различни области, хармонизација на македонското законодавство со Стариот и Новиот приод, усвојувањето на стандарди, оцена за сообразност, инфраструктура на тела и надзор на пазар. Целната група беа претставници од областа на индустријата и трговијата во Република Македонија. 

Во овој тримесечен период, Министерството за екононија продолжи со спроведувањето на CARDS проектот за надзор на пазарот. Во месец јуни и јули, на тема оддредување на структурата и одговорностите на телото за надзор на пазарот во Република Македонија, беа организирани консултации со бизнис секторот, невладини организации и владини тела да се наслика сегашната состојба на надзор на пазарот во Македонија. На 12 јули 2007 управниот комитет го разгледа првичниот извештај како база за предлози за идни активности и даде пресек на праксите во државите-членки на Европската унија. Во август, во рамките на овој проект, се работеше на методолошките насоки за процедури за надзор на пазар во насока на развивање на деловен план и административни процедури за работењето на Државниот пазарен инспекторат според ISO/IEC 17020, клучен стандард за инспекциски надзор. 

Втората фаза на методолошката насока се состои од подготовки за отпочнување со спроведување на обуки за Државниот пазарен инспекторат. Спроведувањето на обуки се предвидува во следните области: процедури на инспекцијата за време на теренска работа; методи на анализа на ризикот, кој произлегува од Правилникот за исвестување за опасни производи пуштени на пазарот од страна на производителите и дитрибутерите (Службен весник на РМ бр. 89/2007) и Уредбата за RAPEX за содржина на известувањето и постапката за известување преку системот за брзо информирање за производите кои претставуваат сериозна опасност; статистички техники за идентификување на ризикот кај корисниците; база за податоци за евидентирање на резултатите од теренски инспекции; споведување на резултатите од теренска работа и повремена проценка на направените активности; методологија за подигнување на јавната свест за безбедност на производите и правата на граѓаните.

Првиот состанок на управниот комитет на регионалниот проект CARDS 2006 на инфраструктура на квалитет се одржа во Брисел во јуни 2007 на кој присуствуваа генералните координатори и консултантите задолжените за спроведувањето на овој проект. На 16-18 јули, се одржа набљудувачка мисија на експерти која го потврди значајниот напредок што Македонија го направила на оваа тема во областите на акредитација, стандардизација, метрологија и надзор на пазар. 

Министерството на економија и ГТЗ потпишаа продолжение на Меморандумот за разбирање, во областа на акредитацијата за поддршка на Институтот за акредитација на Република Македонија. 

Во рамките на проектот со ГТЗ за моторни возила, се изврши евалуација за избор на консултантска куќа за спроведување на проектот (Машински факултет – Скопје) за изготвување на Закон за моторни возила и подзаконски акти во траење до јуни 2009 година. 

Беше усвоена и објавена листа на производи според кои еден производ се смета за безбеден (Службен весник бр. 75/2007) согласно со Законот за безбедност на производи и хармонизацијата со директивите од Новиот приод. Оваа листа содржи производи од пет области – машини, АТЕX (заштитни системи во потенцијално експлозивни атмосфери), лифтови, опрема за лична заштита, безбедност) кои содржат 1576 стандарди за безбедноста на производите. Во согласност со горенаведениот закон, во Службен весник  бр. 89/2007 беше објавен Правилник за известување на опасни производи пуштени на пазарот од страна на производителите и дистрибутерите. 

Продолжи спроведувањето на Законот за контрола на скапоцени метали со следниве подзаконски акти: Правилник за техничките услови што производителот на предмети од скапоцени метали треба да ги исполни за добивање на знак на производител (Службен весник на РМ бр. 76/2007); Правиник за техничките услови што во поглед на изработка треба да ги исполнат предметите од скапоцени метали (Службен весник на РМ бр. 75/2007); и Правилник за образецот на легитимацијата на овластените работници кои вршат надзор на исправноста и жигосаноста на предметите од скапоцени метали и за начинот на издавање на легитимација (Службен весник бр. 76/2007). Во месец јули, беа објавени два правилника: Правилник за обрасците на барањето за добивање на знак за производител на предмети од скапоцени метали, решението за знак за производител, регистар за знак на производител и начинот на водење на регистар за знак на производител (Службен весник на РМ бр.78/2007) и Правилник за формата на знакот на производител (Службен весник на РМ бр. 89/2007). 
Во месец јули, се објавени два закона: Закон за изменување на Законот за метрологија (Службен весник на РМ бр. 84/2007) и Закон за изменување на Законот за Државен пазарен инспекторат (Службен весник на РМ бр. 81/2007). 

Во Службен весник бр. 80/2007, беа усвоени и објавени следниве два правилника во рамките на Законот за Државен пазарен инспекторат: Правилник за формата и содржината на образецот на потврдата за привремено одземање и чување производи или документи од страна на државниот пазарен инспекторат; и Правилник за формата и содржината на образецот за записникот за извршен инспекциски надзор. 

Во месец јули, Секторот за внатрешен пазар на Министерството за економија и ГТЗ подготвија Предлог - законот за техничка инспекција со цел модернизација на системот за техничка инспекција за безбедност на производите поврзани со постоечкиот систем за безбедност на производи. Во истиот период, во владина процедурa беше ставен Предлог-Законот за измена и дополнување на Законот за заштита на културно наследство која ја транспонира регулативата на Советот 3911/92 и регулативата на Комисијата EEC 752/93 за извоз на културни добра. 
На 16 август, Владата на РМ усвои две уредби во рамки на поглавјето слободно движење на стоки: Уредба за содржина на известувањето и постапката за известување преку системот за брзо информирање за производите кои претставуваат сериозна опасност (RAPEX) и Уредба за начинот на назначување (нотификација) на телата за оцена на сообразност во Европската комисија. 

Правилникот за апарати на гас е објавен во Службен весник на РМ бр. 97/2007.

Во рамките на законот за метрологија, два правилника беа објавени во месец август: Правилник за определување на категориите и видовите мерила за кои е задолжителна верификација, постапките за верификација, роковите на периодична верификација, како и категориите и видовите мерила за кои може да се добие овластување за верификација (Службен весник на РМ бр.102/2007) и Правилник за дефиниции, називите и симболите, подрачјето и нашинот на примена, обврската за употреба и начинот на пишување на законските мерни единици (Службен весник на РМ бр.104/2007).
2. Слободно движење на работници
Владата го утврди Предлогот на Законот за изменување и дополнување на Законот за пензиско и инвалидско осигурување и Предлогот на Закон за изменување и дополнување на Законот за задолжително капитално финансирано пензиско осигурување и ги достави на Собранието на разгледување. 


Измените на Законот за изменување и дополнување на Законот за пензиско и инвалидско осигурување се однесуваат на редифинирање на инвалидноста како општа неспособнот за работа или професионална неспособност за работа, заради искористување на работната способност и мобилноста на пазарот на трудот. Општата неспособност за работа ќе повлекува и понатаму остварување на право на инвалидска пензија, додека по основ на професионалната неспособност, првенствено ќе се остварува право на професионална рехабилитација, преку која ќе се овозможува искористување на преостаната работна способност, со цел спречување на настапување на инвалидност односно општа неспосност за работа. 

Исто така, со овие измени и дополнувања се врши унапредување и осовременување на регулативата во однос на стажот на осигурување со зголемено траење, со ревидирање на досегашните работни места, со цел оваа поволност да ја користат само оние осигуреници кои работат на работни места на кои и покрај преземените општи и посебни заштитни мерки, постојат и штетни влијанија на здравствената и работната способност. За бенефицираниот стаж се предвидува и намалување на дискреционите права на министрите во соодветните области каде покрај работни места со закон, да може и тие да предлагаат и други работни места. 

Покрај наведените измени со овие измени се воспоставува нов механизам за усогласување на пензиите, согласно европската пракса. 


Со Предлог - Законот за изменување и дополнување на Законот за задолжително капитално финансирано пензиско осигурување се врши прецизирање, изменување и дополнување на некои одредби од Законот во правец на доразработување на постапката на контрола, постапката за избор на посредник за вршење услуги со хартии од вредност, преминот на членови од еден во друг пензиски фонд и начинот на наплата на надомест за премин, обезбедување поголема транспареност и фер и објективно информирање на јавноста, итн. Исто така овие измени и дополнувања се во правец на усогласување на Законот со други закони релевантни за работењето на капитално финансирано пензиско осигурување како што се: Законот за хартии од вредност, Законот за инвестициони фондови, Законот за едношалтерскиот систем за водење на трговскиот регистар и регистар на други правни лица и Законот за прекршоци. 

Во врска со имплементација на Законот за вработување и работа на странци подготвени се следните правилници: Правилник за постапките за издавање на работни дозволи и формата и содрзината на посебните видови на работни дозволи и  Правилник за постапката за регистрација и заврсуванје на работа која ја врсат странците.

На 27 август членовите на работна група 02 учествуваа на презентации на теми: Национален стратешки меморандум и Регионален стартешки меморандум, од областа на координација на системите на социјалното осигурување, организиран од Совет на Европа и Европската Комисија.

3. Право на основање и слобода на давање на услуги 

Стратегија за развој на поштенски услуги за периодот 2007-2010 година (Службен Весник на РМ бр. 72/07) е усвоена од страна на Владата на 03.06.2007 година. 

Предлогот на Законот за поштенски услуги е доставен до Собранието на РМ. Предлог законот е усогласен со релевантното ЕУ законодавство. Законот предвидува воспоставување на независно регулаторно тело за поштенски услуги.

Новиот Закон за вработување и работа на странци (Службен Весник на РМ бр. 70/07) е донесен во јуни. Со законот се постигнува понатамошно усогласување со ЕУ законодавството во однос на вработувањето, движењето и престојот на странците во Република Македонија. Со овој Закон се транспонира Директивата 31996L0071 (96/71/ЕЦ) која се однесува на давање на услуги. 
4. Слободно движење на капитал

Со цел да се постигне повисок степен на усогласување со acquis, Владата го утврди Предлогот на законот за платен промет. Законот е усогласен со ЕУ директивите 32000L0046 (2000/46/ЕЦ) за преземање, вршење и разумен надзор на дејностите на електронските финансиски институции, 31998L0026 (98/26/ЕЦ) за конечност на порамнувањата и системи за порамнување на хартии од вредност и 31997L005 (97/5/ЕЦ) за прекугранични кредитни трансфери.

Новиот Закон за спречување на перење пари и други приноси од казниво дело и финансирање на теророзам е усогласен со директивата 32005L0060 (2005/60/ЕЦ) за спречување на употребата на финансискиот систем за целите на перење пари и финансирање на тероризам.
5 Јавни набавки

Владата го утврди Предлогот за донесување на нов Закон за јавните набавки и го достави до Собранието на усвојување. Со новиот закон, кој се очекува да започне да се применува од 01.01.2008 година, целосно се обработуваат постапките за доделување на договорите за јавни набавки (отворена постапка, ограничена постапка, постапка со преговарање со и без претходно објавување на оглас, конкурентен дијалог и барање за прибирање на понуди), се воведува нова терминологија усогласена со Директивите за јавни набавки, се воведуваат електронски аукции, детално се разработени рамковните спогодби и секторските договори, и се воведува целосно нов систем на правна заштита во согласност со Директивите за правна заштита во постапките за доделување на договори за јавни набавки.

Бирото започна изработката на подзаконските акти во согласност со новиот Предлог на закон. Во работна верзија се изработени 6 од предвидените 14 подзаконски акти и за истите е добиено мислење од СИГМА. Со цел поголема транспарентност во работењето на Бирото за јавни набавки, во месец јули на веб страницата на Бирото е објавен Годишниот извештај за активностите на Бирото за јавни набавки во 2006 година. Во месец јуни, претставници на Бирото учествуваа на третиот состанок на Советодавниот комитет за јавни набавки што се одржа во Европската комисија во Брисел.

Со цел промовирање на новиот систем на правна заштита што е предвиден со Предлогот на Закон за јавните набавки, претставници на Бирото со своја тема учествуваа на 57-мата средба на правниците што се одржа во Струга на тема заштита на учесниците во постапката за избор на најповолен понудувач. Како продолжение на своите активности за обука, Бирото, во соработка со СИГМА, организираше дводневен семинар за правните лекови во постапките за јавни набавки, што се одржа на 3 и 4 јули во просториите на Клубот на пратеници. На семинарот учествуваа околу 35 слушатели. Во јуни започна изработката на интегриран веб информациски систем за работењето на Бирото во согласност со новите решенија предвидени во Предлогот на Закон за јавните набавки. Покрај овие активности, Бирото продолжи да ги врши своите редовни активности (изготвување на мислења за примената на законот, претходни согласности за користење на постапка со преговарање без претходно објавување на оглас, секојдневно ажурирање на единствениот регистар за јавни набавки и слично), како и со постојаната соработка со Комисијата за жалби по јавни набавки, Државниот завод за ревизија, Државната комисија за спречување на корупцијата и со други државни институции и професионални здруженија за прашања поврзани со јавните набавки.

Владата го утврди Предлогот за донесување на закон за концесии и други видови на јавно приватно партнерство, со Предлог на закон со цел да се трансонира ЕУ директивата 32004L0018 (2004/18/ЕЦ) за усогласување на постапките за доделување договори за јавни работи, договори за јавни добра и договори за јавни услуги, како и обврските кои произлегуваат од директивата за прецизирање на начинот, условите и постапката за доделување на концесија и доделување на договорите за јавно приватно партнерство, содржината на тие договори, правата и обврските на концедентот и концесионерите/јавниот и приватниот партнер и правната заштита во постапката за доделување на наведените концесии и договори.
6. Право на трговски друштва
Владата во месец август го утврди  Предлог-Законот за изменување и дополнување на Законот за едношалтерски систем и за водење на трговскиот регистар и регистар на други правни лица со кој се воведува општа клаузула за бизнис во Република Македонија и се скратува времето на регистрација на фирма со што Република Македонија законски ќе го сведе регистрирањето на компаниите во рок не подолг од 4 часа. Општа бизнис клаузула обезбедува најширок распон на дејности кои друштвата можат да ги вршат во Република Македонија, согласно Националната класификација за дејности, и да не мораат да наведуваат претежна дејност, и да ја менуваат (што повлекува дополнителни трошоци) кога условите од ЗЕС ќе бидат исполнети за тоа. На ваков начин ќе се овозможи исклучително брза правна прилагодливост на друштвата на динамичните промени на пазарот или конкретно субјектите ќе бидат растеретени од административни пречки секогаш кога ќе се одлучат на вршење на некоја нова дејност или напуштање на претходната и притоа нема да имаат обврска да наведуваат претежна дејност. Централниот регистар автоматски со примена на соодветни софтверски решенија ќе врши правилна обработка и дистрибуција на таквите податоци. 
7. Право на интелектуална сопственост

Со Законот за изменување  и дополнување на Законот за индустриската сопственост усвоен во јуни месец (Службен весник на РМ бр.79/07), извршено е усогласување со Законот за прекршоци, предвидено е зголемување на казните во случај на повреда на правата, особено поострување на санкциите во случај на квалификувана повреда на правата, со цел да се постигне поголема ефикасност во постапувањето и заштитата на правата од индустриската сопственост. Имено, за прекршоците со кои се предизвикува поголема имотна штета, за прекршоците сторени од организирана група на лица составена од најмалку три лица, како и при повторување на прекршоците, глобата може да изнесува од 20.000 до 30.000 евра во денарска противвредност. Во јуни Собранието го усвои Законот за заштита на нови сорти земјоделски растенија (Службен весник на РМ бр. бр.84) кој е предуслов за покренување постапка за ратификација на Меѓународната конвенција за заштита на нови сорти на растенија – УПОВ Конвенцијата (International Convention for Protection of New Variety of Plants).

Владата го утврди Предлогот на  Законот за авторското право и сродните права со Предлог на закон на 16 август 2007 година и го достави на Собранието. Измените и дополнувањата се однесуваат главно на две прашања. Прво, Законот се усогласува со новиот Закон за прекршоци при што, казните се заострени со цел да имаат одвраќачко дејство а прекршочната постапка ќе ја води суд. Второ, допрецизирана е инспекциската надлежност. Инспекциската надлежност за неовластено користење на авторско и сродни права на пазарот е сега во надлежност на Државниот пазарен инспекторат, со што Министерстово за култура нема веќе надлежност во оваа сфера. Надлежноста за инспекција надвор од каналите на промет, како и кога повредите добиваат облик на организиран криминал е во рамки на Министерство за внатрешни работи.

Владата го утврди и достави до Собранието и Законот за изменување и дополнување на Законот за царински мерки за заштита на правата од интелектуална сопственост се наоѓа во собраниска постапка, со кој царинскиот орган ќе може да води прекршочна постапка и да изрекува прекршочни санкции што ќе придонесе за за поефикасна заштита на правата од интелектуална сопственост, во согласност со  Законот за прекршоци. 

На 29.08.2007 година помеѓу Државниот завод за индустриска сопственост и Унгарскиот завод за патенти склучен е Меморандум за разбирање и Договор за соработка во областа на пребарувањето на состојбата на техниката и потполното испитување на патентите. Освен со Европската патентна организација согласно Договорот за соработка на полето на патентите, Република Македонија нема склучено други билатерални договори кои би го регулирале прашањето на потполното испитување на патентите. Потпишувањето на договорот со Унгарскиот завод за патенти претставува и интерес и придобивка за корисниците на таквите услуги, особено ако се имаат во предвид поволните услови што ги дава на Унгарскиот завод во поглед на времето на испитување, цената и квалитетот на услугите.  

8. Конкуренција
Во јуни донесена е Уредба за изменување и дополнување на Уредбата за утврдување на условите и постапката за доделување на помош на претпријатијата со потешкотии (Службен весник на РМ бр.83/07). Уредбата е усогласена со Комуникацијата на Европската комисија 52004XC1001(01) (2004/Ц 244/02) за уредување на условите на државна помош за спас и реконструкција на претрпијатија со потешкотии.

Комисијата за заштита на конкуренција објави седум Одлуки од областа на државната помош во јуни. Одлуките редовно се објвуваат на веб страната на Комисијата  (www.kzk.gov.mk). Во август донесени се четири решенија за концентрации од страна на  Комисијата за заштита на конкуренција. Подготвен е и нов инвентар на мерки за државна помош за периодот јули-август. 

 
9. Финансиски услуги

Во јуни е донесен Законот за измени и дополнување на Законот за супервизија на осигурување (Службен весник на РМ бр.79/07). Со Законот се предвидува зајакнување на институционалниот капацитет за спроведување супервизија врз работењето на друштвата за осигуурвање и другите субјекти на осигурителниот пазар преку воспоставување на независно супервизорско тело - Агенција за супервизија на осигурување. Со Законот исто така се зајакнуваат и одредбите за управување со ризик на друштвата за осигурување како и се регулира дејноста застапување во осигурувањето.





Народната банка на Република Македонија  по влегувањето во сила на новиот Закон за банки (Службен весник на РМ бр. 67/07) кој е усогласен со Директивите 32006L0048 (2006/48/ЕЦ) за превземање и вршење на работата на кредитните институции и 32001L0024 (2001/24/ЕЦ) за реорганизација и проширување на кредитни институции. Започнат е и процесот на донесување на подзаконските акти кои произлегуваат од законот. Одлуката за издавање дозволи на банка беше усвоена во јули и објавена во Службен весник на РМ бр. 91/07.

10. Информатичко општество и медиуми

Од страна на Владата на РМ започна имплементацијата на мерките предвидени во Националната стратегија за развој на електронски комуникации со информатички технологии (целосно усогласена со стратегијата i2010 на Европската Унија) со цел постигнување на агресивна либерализација и конкуренција во електронските комуникации. 

· Изменети се сет на закони поврзани со градба (Закон за градење, Закон за градежно земјиште и Закон за просторно и урбанистичко планирање) во насока на отстранување на сите бариери за изградба на електронска комуникациска инфраструктура како и подобрување на процесот на децентрализација.

· Изготвени се предлог – договори за усогласување на постојните концесиски договори со АД Македонски Телекомуникации и Т-Мобиле согласно Законот за електронски комуникации и истите се доставени до Европската Комисија на мислење.
· Во тек е постапка за доделување на лиценци за 3G мобилни услуги (UMTS). Неколку компании веќе официјално изразија интерес за добивање на лиценци за овој напреден тип на мобилни услуги.
· Во фаза е објава на тендер за доделување на лиценца и за четврт мобилен оператор. Шест компании веќе изразија интерес за учество на претстојниот тендер.
· Значително е зголемена пенетрацијата на широкопојасен (Broadband) брз интернет, додека последниве неколку дена има драстично намалување на цените на широкопојасниот интернет - и до 60%.
· Од страна на Владата на Република Македонија донесена е одлука за намалување на ДДВ за компјутерска опрема од 18% на 5% со што се очекува драстично зголемување на користењето на Интернет, односно на услугите на информатичко општество.
· Проектот за Техничка помош на телекомуникацискиот сектор ТАТС спонзориран од ЕАР заврши. 

· На 23.07.2007 година беше извршено доделување на WiMAX лиценци на национално ниво. На Космотелко и Некском им беа доделени  одобренијата за користење на радиофреквенции наменети за фиксен безжичен пристап WiMAX за работа на територијата на Република Македонија со важност од 10 години. Во однос на  WiMAX лиценци на регионално  ниво, по објавувањето на повторен тендер за доделување одобренија за користење на радиофреквенции наменет за фиксен безжичен пристап WiMAX на регионално ниво, донесена е Одлука од Комисијата на Агенцијата за електронски комуникации при што е направен избор на 18 најповолни понудувачи (по 3 за секои од шесте региони определени со тендерот на Агенцијата, од кои ,,Неотел” и ,,Истел” ќе развиваат мрежа во сите 6 региони). 
· За третиот Мобилен оператор доделени се повикувачките броеви 077 и 078, како и серијата претплатнижки броеви, броевите за грижа на корисници и скратените броеви за потребите на операторот. 
· За воведувањето на услугата Преносливост на броеви (number portability) Агенцијата за електронски комуникации е во фаза за набавка на софтвер за реализација на преносливост на броеви со изворен код ; одржување на системот и централната база на пренесени броеви (ЦБП) за реализација на преносливост на броеви  и функционални барања на системот за преносливост на броеви.
· Агенцијата  ја подготви нацрт верзијата на анализата на пазарот бр. 16 – Пазар на услуги за завршување на повик во јавни мобилни комуникациски  мрежи, која анализа беше дадена  на јавна расправа. 

· Агенцијата за електронски комуникации подготви методологија за пресметување на трошоци  за интерконекција врз основа на LRIC, која веќе е во примена и по која задолжените оператори имаат доставено документација која е во фаза на разгледување.



Од страна на Агенцијата за електронски комуникации упатен е јавен повик на заинтересирани субјекти за обезбедување на услуги опфатени со  Универзалната услуга. 

По соодветно направената анализа на европското право кое ја уредува областа на електронската трговија и високиот интерес искажан од приватниот сектор за законско уредување на истата и во РМ, беше изготвен Предлог-Законот за електронска трговија.По имплементацијата на конструктивните забелешките добиени по јавната расправа со заинтересираните страни и забелешките од сите надлежни институции за имплементација на законот за електронска трговија, предлог законот е доставен до Владата.

По неколку месечни истражувања донесено е решение да  не се подготвува посебен закон за компјутерски криминал, туку потребните усогласувања да се вградат измените на Казнениот законик. 
Во почетокот на месец март во рамките на Проекотот: “Компјутер за секое дете” беше објавен интернационален јавен повик 01/2007 во МОН за набавка на 17818 персонални компјутери, 98710 ЛЦД монитори, 98710 тастатури, глувчиња и 80892 тин клиенти, а договорот со Haier од Кина, со подизведувачи Accent и FONKO од РМ е склучен на 31. 08. 2007 година. Од самиот почеток на проектот “Компјутер за Секое Дете”, беше оформена комисија задолжена да за изработка на Стратегија за употреба на информатичко комуникациската технологија во образованието. Во оваа комисија членуваа голем број на истакнати професори од универзитетот Св. „Кирил и Методиј“, претставници од деловната ИКТ заедница, претставници од УНДП, УСАИД, ПЕП, како и експерти од владините институции. Во склоп на оваа комисија формирани се и три поткомисии кои се фокусирани на определена проблематика: Комисија за Мрежно Поврзување, Комисија за е-Содржина и Комисија за обука. Во тек е мрежното поврзување на училиштата кое треба да се спроведе од страна на АД Македонски Телекомуникации врз основа на склучен договор со Влада на РМ. Инсталацијата на компјутерите ќе се врши паралелно со мрежното поврзување.
Во рамките на проектот “Светот на дланка”, Отворени се пет Интернет клубови и тоа во Скопје, Тетово, Охрид, Битола и Прилеп, финансирани од Владата на РМ, со цел да им се овозможи на граѓаните на РМ бесплатно да имаат пристап на светската Интернет мрежа. На 13 август 2007 заврши јавниот повик за опремување на уште 10 локации низ Републиката така што веќе се избрани фирмите кои ќе го извршат опремувањето и во моментов се работи на испорака на опремата.

Со цел да се зголеми транспарентноста во работата на Владата на РМ, при вршење на јавни набавки, и со цел да се забрза процесот на набавки, направен е систем за сите јавни набавки да се извршуваат по електронски пат. Софтверот и хардверот се веќе поставени и ќе бидат ставени во функција по донесувањето на Законот за јавни набавки. Со овој систем, покрај редовните јавни набавки, ќе се овозможи и електронска лицитација, со намалување на цената. Лицата кои што ќе се кандидираат на јавните повици, ќе имаат можност на повеќе наврати да ја намалуваат цената. Како предуслов за добро функционирање на овој систем, ќе биде потребно да се посвети повеќе внимание во подготовката на тендерската документација. За поддршка на системот ќе бидат вработени три лица, кои што ќе бидат обучени за техничка поддршка на самиот систем.

Во склоп на процесот е-Влада, изготвена е предлог Стратегија за воведување на електронско водење на седниците на Собранието на РМ (стратегија за е-Парламент), со цел да се намалат трошоците за печатење на хартија и да се подобри ефикасноста во работењето. За почеток е направена анализа на постоечката хардверска опрема, и се обезбедени финансиски средства во ребалансот на буџетот за 2007, за да се отвори јавен повик. Оваа опрема ќе служи како предуслов за воведување на е-Парламент систем. 

Со цел зголемување на транспаретноста при доделувањето на студентски соби и минимизирање на корумпираноста, направена е софтверска апликација, донирана од УСАИД е-Гов проектот, за автоматско доделување на студентски соби за студентите во државните универзитети. 

За искористување на средствата донирани од Народна Република Кина во вредност од 2 милиони САД долари, Владата на РМ го задолжи кабинет на Министерот без ресор надлежен за развој на информатичко опшество да направи детална анализа и акционен план за мрежно поврзување на Владините институции. Изготвениот план е доставен до кинеската страна. Целта со овој проект е да се направи солидна инфраструктура помеѓу владините институции со што значително ќе се олесни комуницирањето и ќе се зголеми безбедноста на податоците. Планирано е да се постави и ВоИП комуникација со што значително ќе се намалат телефонските трошоци. Со средствата што ќе се заштедат, се планира да се постават и оптички влакна помеѓу истите институции како втор дел од проектот.

Министерството за образование и наука во насока на реализирање на програмските определби на Владата на Република Македонија за подобрување на квалитетот на образованието и унапредување на информатичкото општество, доделува стипендии за студенти по информатика со цел да ги стимулира во постигнување на подобри резултати во студирањето. Намерата на Владата на Република Македонија е на високообразовните институции да студираат мотивирани млади луѓе со цел да стекнат компатибилни знаења со светските достигнувања во областа на информатиката и да бидат конкурентни на пазарот на трудот. 


На седницата одржана на 6 јуни, Советот за радидифузија ги усвои двата преостанати подзаконски акти кои се однесуваат на регулирање на програмските содржини: Правилник за начинот на идентификација на спонзорите во радио и ТВ програмите и Правилник за користење на телефонските услуги со посебна тарифа во програмите на радио и ТВ програмските сервиси.

На седницата одржана на 7 јуни 2007 година, по објавениот конкурс, Советот за радиодифузија ја додели првата Дозвола за вршење радиодифузна дејност на непрофитна радиодифузна установа - за емитување и пренос на радио програмски сервис на подрачјето на Скопје, наменет за студентската популација. 

Продолжуваат активностите на Советот за радиодифузија во насока на изработка на Стратегијата за развој на радиодифузната дејност. Во јуни беа завршени сите истражувања и анализи кои се основа за изработка на Стратегијата. Во втората половина на јули и во текот на август изработен е нацрт-текстот на Стратегијата, а јавната расправа по текстот е предвидена од 3 септември до 18 октом​ври 2007 година. 

На работилниците одржани на 13 и 14 август со експерт од Германија (ангажиран преку Твининг Проектот) беше разработен текст на Меморандумот за соработка на Комисијата за заштита на конкуренцијата и Советот за радиодифузија кој ќе биде потпишан во септември 2007 година. 

Во текот на јуни и јули Советот за радиодифузија спроведуваше редовен мониторинг на програмските пакети на јавните комуникациски мрежи кои реемитуваат радио и ТВ програмски сервиси. Како резултат на овој мониторинг Советот изрече соодветни мерки (писмени опомени, налози за исклучување, прекршочни постапки) на поголем број кабелски оператори, а доставени се и барања за инспекциски до Министерството за култура (за нерегулирани авторски права) и до Агенцијата за електронски комуникации (за одземање на нотификации на оние јавни комуникациски мрежи кои немаат регистрирано програмски пакети во Советот). 

Советот во изминатиот период го следеше прашањето на прибирањето на средствата од радиодифузната такса, а ова прашање беше на дневен ред на Шеснаесеттата седница  на Собраниската комисија за транспорт, врски и екологија која се одржа на 25 јуни 2007 година. На Седницата беше разгледан `Освртот за состојбите со наплатата на радиодифузната такса`, доставен од Советот за радиодифзуија, беше констатирано дека нормалната работа на МРТ, МРД и Советот за радиодифузија со неприбирањето на средствата од радиодифзуната такса е доведено во прашање и беа усвоени заклучоци Советот, МРТ, МРД, заедно со АПЕЕМ, заеднички да преземат активности и мерки за зголемување на наплатата. 
11. Земјоделство и рурален развој

На 29.06.2007 година Владата на Република Македонија ја усвои Националната стратегија за земјоделство и рурален развој 2007-2013. Оваа стратегија има две меѓусебно поврзани цели. Првата цел се однесува на обезбедување на ВРМ и МЗШВ и институциите/интересните групи (рурално население, земјоделци, земјоделски здруженија, групите на производители и преработувачи) со повеќегодишен референтен материјал и инструмент за развој на македонското земјоделство и руралниот развој. Втората цел е да се воспостави база за поддршка на нацртот на хиерархиски пониски оперативни планови за земјоделството и руралниот развој, особено Претпристапните документи за земјоделство и рурален развој (ИПАРД) и за нивната дискусија со Европската комисија

Првата Нацрт Оперативна програма за ИПАРД Рурален развој 2007-2013 е усвоена од Владата на Република Македонија, и истата е официјално доставена до Европската комисија за коментари. Текстот на истиот претходно беше модифициран и подобрен согласно препораките и инструкциите од страна на претставниците на Европската Комисија. 
За информирање на јавноста започната е кампања во која ќе се зголеми капацитетот на АПРЗ – Битола за зголемување на свеста кај потенцијалните корисници на ИПАРД низ процесот “train the trainer“. Целта на кампањата е подготовка на советниците на АПРЗ за одбирање и помагање на потенцијалните апликанти (корисници) за зголемување на пристапноста од ИПАРД средствата. Подготвителните активности се однесуваа на подготовка и креирање на курикулум за обука и програма, подготовка на материјали за обуката, пред и пост тестови за учесниците на обуката, развивање на прашалници за евалуација на обуката, развивање на методологија на обуката.   
Новиот Закон за формирање на Агенција за финансиска поддршка на земјоделството и рурален развој е усвоен од Собранието на РМ и истиот е објавен во Службен весник на РМ бр. 72/2007. Овој закон и формирањето на Агенција за финансиска поддршка на земјоделството и рурален развој е од големо значење од аспект на имплементација на мерките од земјоделството и руралниот развој (директни плаќања и мерките од руралниот развој) и спроведување на претпристапната помош за руралниот развој (ИПАРД). 


Од 4 до 8 Јуни во МЗШВ се одржа оценска мисија “fact-finding mission“ од страна на ЕК ревизорите од ГД Земјоделство и рурален развој. На оваа мисија се разгледуваа процедурите за работа на Агенцијата за финансиска поддршка на земјоделството и рурален развој (Платежна Агенција), при што препораките и сугестиите на претставниците на ЕК беа вклучени во текстовите. Потоа се донесени Правилникот за организација на Агенција за финансиска поддршка на земјоделството и рурален развој (Платежна Агенција) и Правилник за систематизација на Агенција за финансиска поддршка на земјоделството и рурален развој) беа финализирани и се доставени на мислење до АДС. На седницата на Владата на Република Македонија одржана на 16.08.2007 е назначен Директор на Агенцијата за финансиска поддршка на земјоделството и рурален развој.  
За зејоделскиот попис види Поглавје 18:  Статистика. 

Следните подзаконски акти за винскиот сектор се донесени и објавени во Службен весник на РМ бр. 94/2007 од 30 Јули 2007:

· Правилник за условите во поглед на просториите и опремата за производство на вино

· Правилник за условите во поглед на просториите и опремата на овластените лаборатории за вршење на енолошки испитувања и анализи 

· Правилник за формата, содржината и димензиите на етикетата на виното и другите податоци на етикетата 

12. Безбедност на храна, ветеринарна и фитосанитарна политика

Предлог-Законот за измена и дополнување на Законот за безбедност на храната, продуктите и материјалите кои доаѓаат во контакт со храната е донесен и објавен во Службен весник на Република Македонија бр. 84, објавен на 04.07.2007. Со оваа измена на законот се транспонира регулативата 172/2002, како и четирите нови генерални регулативи (32004R852 (Регулатива ЕЦ бр. 852/2004 за хигиена на животинска храна); 32004R853 (Регулатива ЕЦ бр. 853/2004 за посебни хигиенски правила за храна од животинско потекло) ; 32004R854 (Регулатива ЕЦ бр.854/2004 за организација на официјални контроли на производи од животинско потекло наменету за широка потрошувачка); и  32004R882 (Регулатива ЕЦ бр. 882/2004 за спроведување на официјални контроли за доследна имплементација на правото од областа на ветерината).
Предлог-Законот за измена и дополнување на Законот за идентификација и регистрација на животните е донесен и објавен во Службен весник на Република Македонија бр. 81, објавен на 28.06.2007. Со оваа измена на законот се дава законска основа за новата фаза на идентификација и регистрација на малите преживари (овци и кози).
Законот за заштита на нови сорти на земјоделски растенија беше усвоен и објавен на 04.07.2007 (Службен весник на Република Македонија бр. 84). Со овој закон се регулира заштитата на новите сорти на растенијата вклучително и хибридите од сортите и видовите од сите земјоделски производи.
Националната Програма за заштита и искоренување на Авијарната инфлуенца (птичји грип) беше усвоена и објавена во Службен весник на Република Македонија бр. 82, објавен на 29.06.2007. Ова всушност претставува План за акција (Contingency Plan) за заштита и искоренување на Авијарната инфлуенца.

Исто така беше усвоена и објавена во Службен весник на Република Македонија бр. 104 од 30.08.2007, Националната Програма за заштита и искоренување на Синиот јазик (Blue Thong Disease) 

14. Сообраќајна политика
Владата на Република Македонија ја усвои Националната транспортна стратегија (2007-2017) како долгорочен стратешки документ кој ги определува основните насоки за развој на транспортната политика во Република Македонија, преку идентификување на патните, железничките и воздухопловните секторски развојни цели. Во Националната транспортна стратегија се содржани реформските активности и задачи кои се во насока на постигнување интегриран транспортен систем кој има клучна улога во економскиот пораст и одржувањето на конкурентноста и кој овозможува пристап до брзи, ефикасни и доверливи транспортни услуги, како и можност за индивидуална мобилност преку понудените транспортни услуги.  Стратегијата е во согласност со регулативите на Европската унија и со политиката на поврзување со европските транспортни мрежи, како и со финансиските способности на земјата. 

Националната транспортна стратегија е изработена во широка соработка на Министерството за транспорт и врски со бројни институции и во консултации со бројни заинтересирани страни, како и со поддршка на проектниот тим преку проектот од Програмата CARDS 2006 година, финансиран преку ЕАР. Истата е предвидено да се ревидира два пати во првите 5 години од имплементацијата, а потоа еднаш годишно. Одговорноста за ревизија и надополнување, како и за следење на имплементацијата на стратегијата е на Министерството за транспорт и врски. 


Согласно член 6 од Законот за воздухопловство (Службен весник на РМ 14/06, 24/07) и дефинираната национална воздухопловна политика на РМ, Владата на РМ донесе Национална стратегија за развој на воздухопловството во Република Македонија. Стратешките цели и активностите предвидени во Стратегијата се засновани врз политиките и упатствата на Меѓународната организација за цивилно воздухопловство (ICAO), како и врз обврските преземени со Мултилатералната спогодба за Европска заедничка воздухопловна област. 

Стратегијата дава насоки за: модернизирање и оптимизирање на идната организациона структура на националниот воздухопловен сектор, исполнување на високите меѓународни стандарди за безбедност и сигурност, подобрување на воздухопловната инфраструктура, одржливост на животната средина во услови на пораст на обемот на воздушниот сообраќај, управување со воздушниот простор согласно принципот Единствено европско небо, либерализација на услугите во воздушниот транспорт и мерки за заштита на постоечките и новите корисници на услугите во воздушниот транспорт.

Националната стреатегија за развој на воздухопловството е изработена од работна група формирана од Министерството за транспорт и врски и со претставници од релевантните институции, како и консултанти од тимот на проектот “Техничка помош за транспорт и менаџмент“, финансиран од ЕУ во рамките на Програмата CARDS 2005. Рокот на важност на Стратегијата е 5 години со проекција за следните пет години. Истата ќе се ревидира и ажурира два пати годишно во текот на првите 5 години од имплементацијата, а потоа еднаш годишно. 

Усвоена е подзаконската регулатива на Законот за превоз во патниот сообраќај (Службен весник на РМ бр. 68/04 и 127/06), со што е комплетирана процедурата за овластување на правно лице кое ќе врши обука за добивање на сертификат за професионална компетентност на управителот, односно овластено лице одговорно за превоз, како и за обука за добивање на сертификат за учество на возачите во меѓународниот превоз на стоки. Обуките се ќе бидат изведувани од СИЗ Македонија сообраќај АМЕРИТ, како овластено правно лице од Министерот за транспорт и врски. 

На предлог на Министерството за транспорт и врски, Владата на РМ ја усвои Уредбата  за постапката, начинот и критериумите за распределба на дозволи за меѓународниот транспорт на стоки (Службен весник на РМ 107/07), која воведува електронски ситем за аплицирање, обработка на податоците, како и за целокупниот процес на распределба и контрола на дозволите, што ќе обезбеди повисока ефикасност и транспарентност и ќе овозможи елеиминација на корупцијата во процесот на распределба. 

Донесен е Законот за превоз на опасни материи во патниот и железничкиот сообраќај (Службен весник на РМ 97/07) со кој се дефинираат условите и начинот на изведување на квалитетен и безбеден превоз на опасни материи по пат и железница, како и условите што треба да ги исполнува правното и физичкото лице за да може да го врши овој вид на превоз. Со решенијата кои се предлагаат во Законот се изврши усогласување на националното законодавство со законодавството на Европската Унија, со што се овозможува квалитетно и безбедно функционирање на превозот на опасните материи, обезбедување на знаење за ризиците при превозот и намалување на ризици од незгоди. Со одредбите од Законот се предвидува спроведување на обука на лицата што се вклучени во превозот на опасни материи, согласно одредбите од Директивата на Советот на Европска унија, 96/35 ЕС. 

Согласно член 48, став 2 од Законот за железници (Службен весник на РМ 64/05, 24/07), Владата на РМ ја усвои Националната програма за железничка инфраструктура за 2008-2012 година, која ја донесува Собранието на РМ. Со неа се определуваат средствата за инвестиции и средствата редовно и инвестиционо одржување во железничката инфраструктура за периодот од 2008 до 2012 година кои треба да бидат обезбедени во централниот Буџет на РМ. Во наредните 3 години (2007-2009), согласно усвоената Фискална стратегија на РМ, во Буџетот на Министерството за транспорт и врски ќе се обезбедат средства во висина од :

- 200.000.000 денари за 2008

- 216.760.000 денари за 2009

- 233.570.000 денари за 2010

Инвестиционите планови за за железничката инфраструктура на Република Македонија ги опфаќаат инвестициите во постојната инфраструктура. Тие се наменети за елетротехнички постројки, реконструкција и ремонт на поедини делници од Коридор 10, набавка на механизација за одржување, опрема и градежни работи во станични згради и отплата на кредити.   

Владата на Република Македонија го одобри Статутот на новото ЈП за железничка инфраструктура и го назначи менаџерскиот тим на двете новоформирани претпријатија (АД за транспорт и ЈП за железничка инфраструктура), по што беа регистрирани во Централниот регистар на РМ. Од 1 јули 2007 година, истите отпочнаа со работа. Поголем дел од подзаконските акти кои се однесуваат на Законот за безбедност во железничкиот сообраќај (“Службен весник на Република Македонија” бр.40/07) се донесени и влезени во сила. Владата на Република Македонија ја усвои Националната програма за олеснување на превозот во воздушниот сообраќај, која е целосно изготвена согласно Анекс 9- Олеснување-на Меѓународната конвенција за цивилно воздухопловство (Чикашка конвенција) ратификувана од Република Македонија и содржи стандарди кои го регулираат олеснувањето на превозот на патници, багаж, карго, пошта и др. во меѓународниот воздушен сообраќај. Комплетирани се обуките на вработените во Секторот за воздушен сообраќај во Министерството за транспорт и врски, составени од следниве модули: Општ вовед во воздухопловството, Меѓународно воздухопловно право, Надзор и спроведување на владината воздухопловна политика, Аеродроми и управување со воздушниот транспорт, Испитување на воздухопловни несреќи и Управување со безбедноста и сигурноста во воздухопловството. Обуките беа организирани во рамките на проектот “Техничка помош за транспорт и менаџмент“, спроведени од конзорзциумот Air Euro EEIG од Брисел. 

15. Енергетика 

Во јуни 2007 година беше објавен меѓународен јавен повик сo пpетквалификација за изразување интерес за концесија за изградба на хидроелектричната централа “Бошков мост“, по т.н. BOT модел. Исто така, во овој период, започна подигнувањњето на тендерска документација за изградба на двете хидроцентрали на Црна Река. 

Финализирана е приватизацијата на АД ТЕЦ Неготино. На меѓународниот јавен повик избран е Мултинационалниот конзорциум „Хач, Мекдоналд, Фајненс инженеринг и Јунит инвестмент“.
Донесен е Правилникот за означување на енергетската ефикасност на уредите за домаќинствата (Службен весник на РМ 85/07), со кој се дефинираат барањата и условите кои се однесуваат на означување на уредите за домаќинства со соодветни етикети, со што ќе им се овозможи на купувачите да изберат енергетски поефикасни уреди.Правилникот е усогласен со соодветните ЕУ мерки од областа на енергетската ефикасност. Истиот ќе стапи во сила во 2010 година.

По спроведениот меѓународен тендер, одлучено е Мултинационалниот конзорциум „Хач, Мекдоналд, Фајненс инженеринг и Јунит инвестмент“  да биде нов сопственик на термоцентралата Неготино. За ТЕЦ Неготино конзорциумот составен од „Мекдоналд“ од Велика Британија, „Хач“ од Канада, „Фајнес инженеринг“ од Бугарија  и „Јунит инвестмент“ од Холандија, треба да плати 61,7 милиони евра Овој конзорциум се обврза на изградба на вкупен капацитет од 850 мегавати од кои 500 мегавати е нов објект на јаглен и 350 мегавати е постојниот објект кој ќе се надгради и ќе се трансформира да работи на гас. 

На 30.07.2007 година, Министерството за економија објави јавен повик за избор на консултант за изработка на Стратегија за развој на енергетиката на Република Македонија. Со цел изготвување на стратегијата, Министерството за економија одржа повеќе стручни расправи и во соработка со претставници од енергетскиот сектор и Светска банка изготви нацрт Проектна задача за изготвување на Стратегијата. Во рамките на Буџетот на РМ за 2007 година одобрени се 5.000.000 денари за оваа намена.

Исто така, на 09.07.2007 година, Министерството за економија објави ограничен повик за избор на консултант за изработка на  Стратегијата за обновливи извори на енергија .

Во насока на подобрување на соработката меќу институциите, на 20.06.2007 година потпишан е Меморандум за соработка помеѓу Дирекцијата за заштита од јонизирачко зрачење,  Царинската управа, Министерството за внатрешни работи и Дирекцијата за храна.

Со финансиска помош од Европската банка за обнова и развој се изготви Проектот за социјална заштита од енергетска сиромаштија во Република  Македонија. Формирана е работна група со претставници од Министерствата за економија, финансии, труд и социјална политика и Регулаторната комисија за енергетика со задача врз основа на Извештајот на консултантот РАМБОЛ да се одредат приоритетни мерки и активности за намалување на енергетската сиромаштија и проценка на буџетските средства за оваа намена.

Владата на РМ даде согласност на Статутот на Агенцијата за енергетика. 

16. Оданочување

Во јуни 2007 година, Дирекцијата за големи даночни обврзници (ДГДО) има направено 45 консултативни посети на големите даночни обврзници со цел запознавање со нивната дејност и бизнис клима, и да се гледа нивото на задоволство од целокупната работа на Управата за јавни приходи (УЈП).

Гореспоменатите активности резултираа со зголемување на даночните приходи во првото полугодие од 2007 година, споредено со истиот период во 2006 година, во износ од 15,44%.
Што се однесува до меѓународната соработка и размена на информации, согласно Моделот за даночна конвенција за приход и на капитал, и на Договорите за одбегнување на двојно оданочување, во периодот од 01.10.2006 до јули 2007 година, Управата за јавни приходи има доставено вкупно 16 барања за информации до други држави и има добиено податоци за 4 барања, од кои 2 беа од земји членки на ЕУ. 

Во март 2007 година, Собранието усвои закони за хармонизирање на базите за социјално осигурување. Ова иницијатива е основана во стратетегијата за хармонизирање на базите за придонесите на социјално осигурување. Имплементацијата на овие закони е почната од јули 2007 за платите на јуни 2007 година.

Од 1 јули 2007 година, даночните обврзници кои вршат промет на зелените пазари имаат обврска да користат фискални апарати. Немаат обврска да воведат и користат фискален апарат: даночните обврзници кои имаат решение за паушално плаќање на персонален данок на доход издадено од Управата за јавни приходи за 2007 година и индивидуални земјоделци, лица во работен однос и пензионери, кои вршат промет на сопствено непреработено земјоделско производство.


Во Август 2007, Владата донесе неколку одлуки за намалување на данокот на додадена вредност: Предвидено е намалување на данокот на додадена вредност на лековите, медицинските и ортопедски помагала, како и за инвалидските колички од 18% на 5%. Владата очекува со намалување на ДДВ-то да се намали партиципацијата за лекови кои се на позитивната листа, како и воопшто во намалување на цената на лековите. Покрај тоа, предвидено е намалување на данокот на додадена вредност за јавниот транспорт од 18 на 5 проценти. Kрајниот ефект од намалувањето на ДДВ за јавниот транспорт треба да биде намалена цена на билетите во градскиот и меѓуградскиот превоз и железницата. Намалувањето на ДДВ на јавниот транспорт ќе значи и намалување на средствата од буџетот за приближно 150 милиони денари. Предмет на намалување на данокот на додадена вредност од 18 на 5 отсто на компјутерите и компјутерските делови, компјутерските софтвeри и сончевите колектори. 
17. Економска и монетарна унија 

Министерството за финансии подготви Извештај за јавниот долг на Република Македонија за првото полугодие од 2007 година, кој беше усвоен од страна на Владата на Република Македонија на 73-та седница одржана на 16.08.2007 година. Целта на извештајот за јавниот долг на Република Македонија за првото полугодие од 2007 година е информирање на јавноста со стратешките цели за управувањето со јавниот долг и гаранциите, презентирање на детални информации за состојбата и карактеристиките на јавниот долг, ризиците на кои е изложено портфолиото, како и активностите преземени во насока на негово подобрување. 
Вкупниот јавен долг на Република Македонија во првото полугодие на 2007 година се намали за 156,2 милиони евра, односно за 8,5% и изнесува 30,7% во однос на БДП и во јуни 2007 изнесува 1.675,7 милиони евра. Надворешниот јавен долг во декември 2006 година изнесуваше 1.180,6 милиони евра и бележи константно опаѓање, така што на крајот на јуни 2007 година изнесуваше 1.012,8 милиони евра, односно бележи пад за 14,2%. Внатрешниот јавен долг во декември 2006 година изнесуваше 651,2 милиони евра и до крајот на јуни 2007 година истиот порасна за 11,6 милиони евра, односно за 1,8%. Ваквото зголемување се должи на шестата емисија на обврзницата за денационализација како и на порастот на нето емисиите на државните записи за монетарни цели.

Кај долгот на општа влада, исто така, се евидентира значително намалување од 156,1 милиони евра и истиот заклучно јуни 2007 година изнесува 1.517,5 милиони евра, за разлика од декември 2006 година кога изнесуваше 1.673,6 милиони евра. Во однос на БДП долгот на општа влада опаѓа за 5,6 процентни поени и истиот заклучно јуни изнесува само 27,8% што е значително пониско од Мастришкиот критериум според кој долгот на општа влада не смее да надминува 60% од БДП. Подобрување постои и кај односот внатрешен-надворешен јавен долг и со состојба јуни 2007 година, внатрешниот јавен долг учествуваше со 39,6 % во вкупниот јавен долг, додека надворешниот јавен долг со 60,4%. Во декември 2006 година овој однос беше 35,6% наспроти 61,3% во вкупниот јавен долг, респективно. Ова подобрување на односот внатрешен-надворешен јавен долг се должи пред се` на зголемување на учеството за државните записи за монетарни цели како и постојаното зголемување на нето емисиите на континуираните државни хартии од вредност за сметка на предвремената отплата на надворешниот јавен долг. Во првото полугодие од 2007 година е постигнато значително подобрување на карактеристиките на портфолиото на јавниот долг, а со тоа и придвижување кон потполно остварување на зацртаните таргети во Стратегијата за управување со јавен долг (2007-2009 година). Подобрувањето на портфолиото е резултат на активната политика во управувањето со јавниот долг, при што во текот на ова полугодие Министерството за финансии изврши неколку операции на предвремен откуп на долг и тоа: Парискиот клуб на кредитори (77 милиони евра), Меѓународниот монетарен фонд (32,8 милиони евра) дел од долгот кон Меѓународната банка за обнова и развој (96,1 милиони евра), Европската инвестициона банка (6,9 милиони евра) и Обврзницата за санација на Стопанска банка А.Д. Скопје (во износ од 21,2 милиони евра) односно вкупен износ од 234 милиони евра. 

До крајот на 2007 година се планира да се реализира откуп на преостанатиот дел од долгот кон Парискиот клуб на кредитори кон Италија во износ од околу 10 милиони евра. 

За реализација на овие откупи беа искористени средства од девизниот и денарскиот депозит на Министерството за финансии и девизните резерви на Република Македонија. Со ваквите активности Република Македонија постигна подобрување на структурата на јавниот долг така што се намали долгот со променливи каматни стапки и долгот во не-евро валути. Исто така, примарна цел поради која се реализираа овие откупи е остварување на каматни заштеди (кои во 2007 година се проценуваат на 7,4 милиони евра, а каматни заштеди ќе се остваруваат до 2021 година во вкупен износ од 47,6 мил. евра). Активностите за предвремен откуп одат во прилог на Република Македонија и поради поволниот курс ЕУР/УСД и долгот деноминиран во американски долари се откупи со евро депозит.

На примарниот пазар на државни хартии од вредност, во текот на првото полугодие од 2007 година беа издадени дванаесет емисии на 3-месечни државни записи, шест емисии на 6-месечни државни записи како и три емисии на 12-месечни државни записи. Покрај емисија на краткорочни државни хартии од вредност беа издадени и две емисии на 2 годишни државни обврзници и една емисија на 3 годишна државна обврзница. Каматните стапки на 3-месечните ДХВ генерално забележуваат континуиран пад во текот на овој период со извесни осцилации на одредени аукции. Така, во јануари просечната постигната каматна стапка изнесуваше 6,5% за да во јуни истата се намали на 5,41%. Кај државните записи со останатите рочности се забележува истиот тренд. Имено, каматните стапки на 6-месечните државни записи се намалуваат од 6,76% во јануари на 5,49% во месец јуни, кај 12-месечните државни записи, каматни стапки се намалија од 8,79% на 5,81%. Тренд на намалување на каматните стапки постои и кај емисијата на 2-годишните државни обврзници каде што во мај се постигна просечна каматна стапка од 5,73% која е значително пониска во споредба со претходната аукција на оваа обврзница која беше во февруари и каматната стапка изнесуваше 8,87%. 

18. Статистика
Пописот за земјоделство беше успешно организиран и спроведен од страна на Државниот завод за статистика во текот на јуни (1-15 јуни 2007).  Државниот завод за статистика го спроведува Пописот за земјоделство за да се изработи статистичкиот портрет на македонското земјоделство и неговите активности. 
Податоците од овој Попис ќе служат како добра oснова за подобрување на земјоделската статистика и нејзина хармонизација со Европските стандарди и методологии. Истовремено, податоците ќе послужат за формирање на статистички регистар на фарми. Добиените податоци на корисниците ќе им понудат сеопфатна слика за состобите во македонското земјоделство, односно релевантни информации за бројот на индивидуалните земјоделски стопанства, вкупниот користен земјишен фонд за земјоделство, рибарство и шумарство, добиточниот фонд по видови и по категории, земјоделската механизација и опрема, агротехничките мерки според видот и површината на земјиште на која се применуваат, работната сила ангажирана во оваа дејност и сл

Пост-пописното истражување за проверка на квалитетот и опфатот на единиците на Попис се реализираше во периодот од 16-20.06.2007 година. Пост-пописното истражување се спроведува со повторна посета и попишување на домаќинствата, индивидуалните земјоделски стопанства, домаќинствата кои поседуваат шума и домаќинства кои поседуваат рибник во случајно избраните 50 пописни кругови.

На 16 јули беа објавени првичните резултати од Пописот на земјоделството, според кои состојбата е следна: 

	1. Индивидуални земјоделски стопанства 
2. Домаќинства кои поседуваат шума 
3. Домаќинства кои поседуваат рибник
4. деловни субјекти и единиците во состав на деловните субјекти кои во согласност со Националната класификација на дејности, според претежната дејност се распределени во секторот Земјоделство, лов и шумарство
	192.367

55.164

194

289



Во однос на секторските статистики, започна имплементација на Меѓународната клацификација на болети и други здравствени проблеми. Статистичките податоци се подготвени во согласност со МКБ 10, и истите се објавени кон крајот на јуни 2007. 

Во соработка со Шведската статистика, публикација на тема Статистика во областа на животна средина беше подготвена за прв пат во Република Македонија.  Публикацијата беше објавена во печатена и електронска форма во јуни 2007. 


Во насока на закајнување на институционалниот капацитет во текот на  јули Државниот завод за статистика ја подобри својата ИТ инфраструктура преку набавка на 93 машини за автоматска обработка на податоци. 
19. Социјална политика и вработување 


Во насока на унапредување на законската рамка во делот на трудовото право, донесен е Законот за мирно решавање на работните спорови (Службен весник на Република Македонија бр. 87/07). Со овој закон се регулира примената на механизмите за помирување и арбитража во разрешувањето на работните спорови и е базиран на принципите на доброволност, трипартитност и  непристрасност.


Ревизијата на законодавството на полето на здравјето и безбедноста на работното место согласно препораките на ЕУ започна со донесување на Законот за професионално здравје и безбедност (Службен весник на Република Македонија бр. 92/07). Тој е во согласност со рамковната Директива 89/391/ЕС која се однесува на воведување на мерки за унапредување на здравјето и безбедноста на работниците на работните места. 

Законот обезбедува правна основа за донесување на национален стратешки документ за развој на ова поле, како и воспоставување на владино советодавно тело за креирање и имплементација на политиките на полето на професионалното здравје и безбедност. Законот предвидува и прекршочни одредби, кои се построги од оние во стариот Закон за заштита при работа. Прекршоците ќе се делат во прва, втора и трета категорија. Во првата категорија е предвидена глоба во износ од 1.000 евра доколку правното лице не им овозможи на вработените непосредно или преку свој претставник да учествуваат во утврдувањето на недостатоците и подобрувањето на условите за работа. Глоба од 2.000 евра се предвидува за прекршоци од втора категорија, во случај доколку работодавецот не назначи едно или повеќе лица одговорни за безбедност при работа, ако не ангажира здравствена установа за вршење стручни задачи за здравје при работа, безбедносни мерки против пожар и давање прва помош. За прекршоците од трета категорија се предвидува казна од 5.000 до 8.000 евра доколку работодавецот не изготви изјава за безбедност во писмена форма, дозволил пристап на вработени лица на работни места кои се изложени на опасност, а вработените не добиле претходно посебни упатства за работа. 


 Во овој период беа интензивирани инспекциите надзори во делот на работните односи и заштитата при работа. Во Охрид беа извршени 150 надзори меѓу кои 112 за работни односи и 38 за заштита при работа. Забрана за вршење работи беше изречена на 45 работодавачи чии вработени не поседуваат договор за работен однос согласно Законот за работни односи и колективен договор.


Во текстилната индустрија беа извршени 237 надзори. Беше идентификуван недостаток на соодветни работни услови како што се немање клима уред во работните простории, отсуство на мерење на микроклима итн. Инспекторите издадоа 167 одлуки за нерегуларности на работното место кои треба да се отстранат и 11 одлуки за забрана за вршење работа на текстилните фабрики, заради непочитување на законот за заштита при работа.


Инспектори за заштита при работа извршија 51 надзор во градежната индустрија. Беа издадени 16 решенија за забрана за вршење работи на градилишта каде работниците се директо изложени на сонце (согласно чл. 53 од Законот за заштита при работа)


Со цел зајакнување на капацитетите на трудовата инспекција, МТСП во соработка со USAID организираше обука за инспекторите на тема “Професионална етика и стратешко планирање”, што во исто време претставува почеток на кампањата “Стоп за непријавената работа”. На обуката учествуваа 96 инспектори и истата има за цел намалување на сивата економија.

Владата го утврди Предлог-Законот за социјална заштита и го достави до Собранието.

Социјалната заштита за најранливите категории граѓани беше подобрена со обезбедување на еден бесплатен оброк дневно за приближно 2000 жители. Овој проект се спроведува во 22 општини во Република Македонија и за него се обезбедени 19 милиони денари од буџетот на РМ.


Подобрување, реорганизација и воспоставување нови вонинституционални форми на социјална заштита се предвидени со процесот на деинституционализација на социјалните сервисни служби што го најави Министерството за труд и социјална политика. Процесот на деинституционализација, МТСП ќе го реализира преку планирана трансформација на седумте постојни установи за социјална заштита со што вкупно 346 деца ќе бидат сместени под вонинституционални форми на згрижување. 


Деинституционализацијата ќе биде имплементирана во три фази со цел да се осигура воспоставување на одржлив и вонинституционален систем на згрижување од една страна и да и овозможи на Владата постепено да ги презема обврските околу финансирањето на новиот систем од друга страна. Првата фаза ќе опфати трансформација на Мајчин дом од Битола каде што се сместени доенчиња и мали деца на возраст до три години, Заводот за рехабилитација на деца и младинци Бања Банско каде што се сместени деца со телесен инвалидитет и Социјалниот завод во Демир Капија. Со втората и третата фаза ќе се подигне програмата на ниво на целата држава преку трансформација на преостанатите четири установи за социјална заштита. 


Овој процес е дел од исполнувањето на критериумите на ЕУ како и исполнување на обврските што произлегувааат од меѓународните конвенции и договори ратификувани од Собранието на Република Македонија. 
Со почетокот на изградбата на 102 социјални станови во населбата Ѓорче Петров во Скопје, Владата ја започна реализацијата на Програмата за изградба на илјада социјални станови во 14 градови во земјава. Нивната изградба се очекува да заврши за 18 месеци. Реализатор на проектот е Јавното претпријатие за стопанисување со станбен и деловен простор. Владата на Република Македонија во текот на оваа година ќе отпочне со изградба на социјални станови во Македонска Каменица, Кавадарци и Кочани, а во 2008 година со изградбата ќе бидат опфатени преостанатите 10 градови во државата. Распределбата на становите ќе се изврши на фер и транспарентен начин преку електронски систем со елиминирање на човечки фактор. Оваа програма е дел од активностите што Владата ги презема за решавање на станбеното прашање на лицата приматели на социјална парична помош, како ранлива категорија на граѓани која има потреба од поддршка од страна на државата.
20. Претпријатија и индустриска политика
Во рамките на Министерство за економија, беше донесена нова систематизација, со која Секторот за индустрија и структурни реформи е преименуван во Сектор за индустриска политика и инвестиции. Надлежни за водење на процесот за подготовка на Стратегија за индустриска политика и Студија за индикатори за конкурентност е Одделението за индустриска политика, а ќе биде вклучен и целиот Сектор во одредени активности. Како ново одделение во Секторот е Одделението за инвестиции (кое претходно беше посебен сектор во Министерството).

Во периодот јуни – август во консултација со Светска банка беше финализиран ТОР за консултанти за изработка на Студија и воспоставување систем за мерење на индикатори за конкурентност и ТОР за консултант за развивање на Стратегијата за индустриска политика. 
Меѓуминистерската работна група за координација на индустриска политика, е формирана со претставници од повеќе релевантни министерства и институции.

Во јули 2007 година Владата ја усвои Стратегијата за развој на текстилната индустрија, која ќе биде основа за изработка на Акционен план и Програма за реструктуирање на текстилната индустрија во РМ. Овие активности треба да бидат реализирани до ноември 2007.

За интензивирање на активностите на кластерското здружување се отпочна со подготовка на Програма за поддршка и развој на кластерско здружување.

Во јуни излезе од печат првиот Билтен за челичната индустрија, кој има за цел да ги презентира фирмите од овој сектор и да даде преглед на светските и домашните трендови. До Влада на РМ беше доставена и усвоена Информација  за имплементација на Програмата за реструктуирање на челичната индустрија за 2006 година. 

Во Секторот туризам и угостителство отпочнати се активности за изработка на Стратегија за развој на туризмот, која се изработува во соработка со УНДП и Светската туристичка организација од каде даоѓаат 2 експерти. Ангажирани се и 5 локални експерти кои беа избрани на оглас. Во моментот се реализира првата фаза - изработка на анализа на туризмот во РМ. 

Процесот на приватизација продолжува со водење на постапките за продажба на преостанатите претпријатија каде има државен капитал. Објавени се по втор пат огласи за продажба на АД „Емо” – Охрид и АД „Охис” – Скопје, бидејки првиот тендер заврши неуспешно. 

Во постапка на избор на најдобар понудувач по објавените тендери за продажба се: 9 локални радио станици, несуштинските делови на ЈП Македонски железници, (“Ремонт на пруги” - Велес и “Колска” – Велес).

Како нови предмети на трансформација се 10 ДОО-а од ЈП “Македонски шуми” кои се издвоени како несуштински делови. 

За подобрување на деловното опкружување Влада во јуни ја усвои Програмата за поттикнување инвестиции со Акционен план и е отпечатена во хард копија и на ЦД. Во јули се отпечатени брошурите: “Водич за инвестирање” (“Инвесторс Гуиде”) и “Причини за инвестирање во РМ” (“Дозен реасонс то инвест”), наменети за промоција на државата. 

Заврши проектот за Техничка помош на МЕ за подобрување на инвестиционата клима во РМ, финансиран од ЕАР а реализиран од ТДИ Ирска, во кој беа вклучени МЕ – Сектор инвестиции и Агенција на странски инвестиции. Агенцијата за странски инвестиции со ребалансот на буџетот има добиено поголеми средства, се продолжува со екипирањето, а во постапка на избор се 6 промотори на странски инвестиции кои ќе бидат испратени во амбасадите на РМ во земјите кои се таргетирани за првата година за активна промоција. 

По Програмата за подобрување на конкурентоста на македонските производи и услуги беа објавени конкурси за делумно финансирање при  изработка на каталози од разни гранки, сертификација, веб страна, промотивни материјали. 

Во врска со развојот на претприемништвото малите и средни претпријатија во периодот јуни – август од страна на МСП постигнат е следниот прогрес: 

- отпочнати се активности за ширење на мрежата на бизнис центри по општините, согласно Заклучок на Влада.

- Програмата за советување преку ваучери продолжува, и ќе биде имплементирана преку АППРМ. По објавениот повик, направена е листа на кандидати советници, кои ќе го имплементираат ваучерскиот систем во фирмите.

- Трансформацијата на Фондот за човекови ресурси во Академија за менаџери се релизира преку промовирање и формирање на Академија на млади обучувачи, а нивната обука е во тек. 

- Согласно усвоената годишна Програма за активности, контуинирано се реализираат планираните активности во Агенцијата за поддршка на претприемништвото и Секторот за мали и средни претпријатија
21. Транс-европски мрежи

Во врска со објавениот меѓународен ограничен повик за изработка на Студија со концесиски модел за развој на аеродромот Александар Велики во Скопје и аеродормот Св.Апостол Павле во Охрид,  избрана е холандската консултантска фирма NACO.

 Исто така, завршен е процесот за избор на консултански тим за доделување на концесии на патишта со наплата на патарина на одреден дел од патната инфраструктура во Република Македонија и избрана е француската консултантска компанија Louis Berger SAS. На 15 август 2007 година склучен е Договор за консултантски услуги помеѓу Министерството за транспорт и врски и горенаведената фирма како изведувач.

Изградбата на 400 кВ енергетска интерконекциска линија Битола- Лерин (Грција) е завршена и истата е пуштена под напон во јули 2007 година.

Донесен е Законот за ратификација на тристраната Конвенција во врска со трансбалканскиот нафтоводен систем помеѓу Р.Албанија, Р. Македонија и Р. Бугарија (Службен весник на РМ 74/07). Конзорциумот АМБО треба да ја затвори финансиската конструкција на проектот за изградба на нафтоводот.

22. Регионална политика и координација на структурни инструменти

Финалната нацрт верзија на Стратешката кохерентна рамка е испратена до Европската комисија на 8.08.2007 година, по што од ЕК е добиена потврда за нејзиното прифаќање, бидејќи ги задоволува барањата од член 154 од Регулативата 714/2007/ЕC со која се спроведува Регулативата 1085/2006/EC за воспоставување Инструмент за претпристапна помош. Прифатената стратешка кохерентна рамка треба финално да се усвои на ИПА Комитетот на земјите членки на 24.10.2007 година. Стратешката рамка, како и Оперативните програми е неопходен документ во процесот на програмирање за ИПА.

Оперативните програми за компонента 3 од ИПА (Регионален развој) и компонента 4 (Човечки ресурси), подготвени од националните тимови за програмирање, со асистенција од консултантите ангажирани преку CARDS, како и во широката консултација и соработка со релевантните служби на ЕК, официјално се доставени до Европската комисија преку Националниот ИПА координатор и заменик претседател на Владата на РМ. Во рамките на својата програмска мисија во Република Македонија остварена на 24-25.07.2007 година, Европската комисја позитивно ги оцени двете оперативни програми. Нивното финално усвојување се очекува на ИПА Комитетот на земјите членки на 24.10.2007 година.   

Одделението за Централно финансирање и склучување на договори како одделение во рамките на Секторот за буџети и фондови со Измените и дополнувањата на Правилникот за организација и систематизација на работните места во Министерството за финансии е организирано како Сектор за Централно финансирање и склучување на договори-Централна оперативна структура со четири одделенија-Одделение за мониторинг и управување со програми, Одделение за ЕУ јавни набавки и склучување на договори, Одделение за финансиско управување и Одделение за контрола и општи работи.  Централната оперативна структура-ЦФЦУ е надлежна за првите четири компоненти од ИПА.

Во периодот Март -Јули 2007 година се реализира проектот финансиран од Европската Комисија - Gap Assessment Review– со цел согледување на недостатоците кои треба да се пополнат согласно барањата за имплементација на ИПА како основа за акредитација на ДИС системот во Република Македонија.Овој проект опфати две компоненети:

· Gap Assessment Review на ЦФЦУ, НФ, НИПАК и линиските министерства согласно барањата за акредитација на првите четири компоненти од ИПА 

· Gap Assessment на ревизорското тело (Audit Authorities) - за Ревизорско тело во Република Македонија е назначен Државниот завод за ревизија. Со извештајот од Gap Assessment на Audit Authorities ќе биде определена форма на организација на ова тело во рамките на Државниот завод за ревизија.

Овој проект претставува основа за проектот Техничка помош на ДИС структурите кој ќе овозможи  прилагодување на Прирачниците за внатрешните постапки за работа на НФ, ЦФЦУ, СЕП и линиските министерства согласно со правилата за имплеметација на ИПА  како и зајакнување на институционалните капацитети на овие структури со цел нивна акредитација.

Во согласност со Законот за рамномерен регионален развој (Службен весник на РМ 63/07), формирани се Советите за развој на сите 8 плански региони (Источниот, Југоисточниот, Североисточниот, Југозападниот, Вардарскиот, Пелагонискиот, Полошкиот и Скопскиот). Советот за развој на планските региони е составен од градоначалниците на општините што влегуваат во состав на планските региони. Тој ги усвојува Програмата за развој на планскиот регион и годишниот акционен план, ја утврдува годишната листа на предлог - проекти за развој на регионот, обезбедува координација на активностите на општините, здруженијата на граѓаните, партнерите од приватниот сектор и институциите од регионот од областа на регионалниот развој.

23. Правосудство и човекови права 
Во согласност со Стратегијата за реформа на правосудниот систем и Акцискиот план се донесе нов Закон за државно правобранителство (Службен Весник на РМ бр. 80/07). Со Законот се зајакнува статусот на Правобранителството за штитење на правото на сопственост и интересите на државата. Со Законот Државното правобранителство се стекнува со статус на правно лице. 

Со донесувањето на Законот за обезбедување на побарувања (Службен Весник на РМ бр. 87/07) се определија правните средства за обезбедување на побарувањата на доверителот спрема должникот, начинот на кои тие се определуваат и правилата според кои судот постапува во постапката за обезбедување на побарувањата, како и постапувањето на нотарот и извршителот во рамки на оваа постапка. Со ова се обезбедува и правна сигурност на должникот да може да бара надоместок на штета од доверителот кој во оваа постапка го обезбедил своето побарување, но со противправно дејствие му причинил штета на должникот.

Донесен е Законот за меѓународно приватно право (Службен Весник на РМ бр. 87/07), кој го замени Законот за конфликт со закони на трети земји. Со Законот се внесени меѓународни и европски стандарди за признавање и извршување на странски судски одлуки.
Владата го утврди  Предлогот на  законот за судска служба кој ќе овозможи утврдување на критериумите на ефикасност, подобрување на судскиот менаџмент, целосно искористување на информатичките технологии, но и воведување механизми за заштита на граѓаните од предолгите судски постапки. Главната новина што се предвидува со овој закон е воведувањето на функцијата  судски администратор  Административен совет и Комисија за управување со движењето на предметите. Судскиот администратор  ќе раководи со судската стручна служба и ќе биде одговорен за вршењето стручни и административно-технички работи на судот. Тој ќе му помага на претседателот на судот во вршење на работите, ќе ја организира работата на судската администрација и ќе презема мерки заради навремено и уредно вршење на работите од делокругот на службата, а ќе управува и со човечките ресурси и информатичката технологија. Во негова надлежност ќе биде и управувањето на предметите за што досега беше задолжен претседателот на судот.

Советот на судската администрација ќе брои девет членови, пет од редот на судските администратори и четири членови претседатели на судови, при што судските администратори на Врховниот суд како постојан член, администраторот на управниот суд и на апепациските судови ќе ротираат  на секоја година, а преостанатите тројца од судските администратори на судовите со проширена надлежност. 

Со законот ќе се обезбеди и поголема проточност на предметите за што ќе биде надлежна Комисијата за управување со движењето на предметите, составена од претседателот на судот, судиите-раководители на специјализираните судски одделенија, судскиот администратор и судски службеник. Нејзина надлежност ќе биде да ги утврди причините за застој на предметите, ќе донесува годишен план за намалување на остатокот на предметите и квартално ќе го  ревидира . 

Усвоен беше Правилникот за нотарската тарифа (Службен весник на Република Македонија бр.76/07) со кој се регулират тарифите за нотарските активности. 

Градежните работи на новиот затвор Куманово ово селото Ксање започнаа на 6 јули. Затворот ќе биде од полуотворен тип со површина од 1.800 m2 и капацитет од 22 затвореници. 

Во рамките на Анти-корупциската политика, на барање на Државната комисија за спречување на корупцијата, во јули започна испитување на имотот на 14 директори на јавни претпријатија и институции од страна на Управата за јавни приходи. 

Основниот суд Куманово ги осуди четиримината царински службеници од граничниот премин Деве Баир за примање поткуп, на казна затвор во траење од 18, 12, 10 и 6 месеци. Во август на затворски казни од по 6 месеци беа осудени уште петмина цариници вработени на граничниот премин Табановце за примање на поткуп.

Основниот суд во Тетово осуди на казна затвор во траење од 6 месеци полицаец поради примање поткуп, а воедно донесе и одлука за забрана на вршење на должност во траење од 5 години и враќање на примените средства на сопстевникот. 

На 18 јули трите инволвирани лица во случајот “Армиско оружје” беа осудени на казна затвор во траење од 3-4 години. Останатите се осудени со условни пресуди поради фалсификување документи.

На 19 јули, Основниот суд во Свети Николе го осуди на затворска казна од четири години бизнисменот и сопственикот на Експорт-импорт банка, Смиленски поради злоупотребите и фалсификувањето документи за кои се товари во случаите „Снитекс“ и „Картонтекс”. Освен за ова дело, во тек е судскиот процес против Смиленски и против бившиот гувернер на НБМ Љубе Трпески за случајот „Експорт-импорт“ банка.
Невладината организација „Транспарентност-нула корупција организираше работилница за анти-корупциски мерки - конфискација на противправно стекнат имот за службениците задолжени за спроведување на законот. Министерот за правда и Директорот на Управата за јавни приходи земаа учество во работилницата
На 10 јули, Здружението на новинарите ја промовираше бесплатната телефонска линија 0800 54321 на која граѓаните ќе можат да пријавуваат неморално однесување на новинарите. Линијата е промовирана во рамките на проектот “ Новинарите против корупцијата – зајакнување на етичките стандарди”. 



Фундаментални права 



Во јуни е потпишан Меморандум за соработка меѓу канцеларијата на Народниот правобранител и мисијата на ОБСЕ за поддршка на Народниот правобранител во спроведување на проекти за запознавање на граѓаните со улогата и надлежностите на Народниот правобранител, проект за запознавање на правата на осудените лица како и зајакнување на внатрешната соработка меѓу главната и регионалните канцеларии . 



Генералниот секретаријат на ВРМ го подготви редовниот квартален извештај за периодот април-јуни 2007 за постапувањето на органите на државната управа и второстепените комисии на ВРМ по препораките на Народниот правобранител. Податоците се дадени во табелите 1 и 2. 

Табела 2: Број на поднесени претставки од Народниот правобранител до ОДУ во периодот јануари 2006 – јуни 2007 по квартали:

	Период
	јан-март  06
	април-јуни 06
	јуни -сеп 06
	окт-дек 06
	јан-март  07
	април-јуни 07

	Вкупно
	168
	219
	219
	311
	205
	177

	Одговорени
	122
	171
	170
	249
	157
	135

	Во тек
	43
	43
	45
	42
	33
	30

	Неодговорени
	3
	8
	4
	20
	15
	12


Табела 3: Број на поднесени претставки од Народниот правобранител до Комисиите на ВРМ од втор степен во периодот Јануари 2006 – Јуни 2007 по квартали:

	Период
	јан-март  06
	април-јуни 06
	јуни -сеп 06
	окт-дек 06
	јан-март  07
	април-јуни 07

	Вкупно
	122
	78
	50
	53
	60
	40

	Одговорени
	76
	50
	11
	21
	34
	30

	Во тек
	39
	18
	26
	11
	11
	4

	Неодговорени
	7
	9
	13
	21
	15
	6


Извор: Генерален Секретаријат на ВРМ 
Донесен е Законот за малолетничка правда (Службен Весник на РМ бр. 87/07) со кој се кодифицира малолетничкото кривично законодавство и се регулираат сите аспекти на малолетничка правда, вклучително и спречување на малолетничка деликвенција, давајќи приоритет на превентивните, заштитните и образовните мерки. законот се имплементираат стандардите утврдени во ратификуваните меѓународни конвенции и документи за правата на детето: (Конвенцијата на Обединетите нации за правата на детето  со Протоколот за инволвирање деца во вооружени конфликти и Протоколот за трговија со деца, детска порнографија и детска проституција, Конвенцијата за борба против транснационален организиран криминал со Протоколот против трговија со луѓе особено жени и деца, Ријадските правила на Обединетите нации за превенција на малолетничка деликвенција од 1990 година и Препораката на Советот на Европа бр.П (87) 20 за социјална реакција на малолетничката деликвенција). Се востановува  правно-институционална рамка за нов конзистентен и кодифициран систем на малолетничка правда во Република Македонија, заради извлекување на малолетниците од материјално-правниот и процесно-правниот третман на возрасните сторители на кривични дела. Имајќи ги предвид овие стандарди, Законот се заснова врз следните начела: начело на  заштита на малолетникот и неговите права, социјализација и помош во постапувањето со малолетникот, ресторативна правда (враќање во поранешна состојба) и превенција на малолетничката деликвенција. Новина во Законот е категоријата „ризични деца“ и предвидува за казнените дела против малолетниците да постапуваат специјализирани судски обвинители  и јавни обвинители. 

Законот за малолетничка правда е комплементарен со измените на Кривичниот законик, со кои се уредува кривично дело „дете како жртва на кривично дело“ како и „детска порнографија“ во врска со компјутерските системи. Како најстрога казна за кривичното дело „полов напад врз дете“ во Кривичниот законик се предвидува казна од 10 години до доживотен затвор во случај детето да доживее траума или во случај на смрт на детето. Новина во КЗ е и кривичното дело „трговија со малолетно лице“ за кое се предвидува казна од најмалку осум години како и конфискација на имотот на сторителот на кривичното дело.  

Управниот одбор на Агенција за супервизија на капитално финансирано пензиско осигурување го донесе Правилник за техничките и организациските мерки за обезбедување тајност и заштита на обработката на личните податоци  (Службен Весник на РМ бр. 80/07) обврзувајќи се да осигура заштита на личните податоци со кои располага, како и при трансферот на истите. 

24. Правда, слобода и безбедност

До крајот на август 2007 година усвоени се 48 од потребните 64 подзаконски акти на Законот за полиција. Меѓу другото, донесен е и нов Кодекс на полициска етика (Службен Весник на РМ бр. 104/2006) кој го промовира концептот на полиција на заедницата како водечки принцип во работата на полицијата. 

Започна изградбата на зградата на новата полициска станица во општината Сарај. Проектот е дел од имплементацијата на Законот за полиција и процесот на децентрализација. 

Владата ги усвои предложените дополнувања на Законот внатрешни работи со кои се создава правна основа континуираното образование за потребите на Министерството за внатрешни работи од Полициската академија да се префрли во надлежност на Министерството. За таа цел ќе се формира Центар за обука кој ќе реализира основна обука за полицаец, специјална обука и обука за раководење во подрачја на безбедноста (менаџмент во безбедноста) за вработените во министерството. 

Донесен е Законот за ратификација на конвенцијата за полициска соработка на земјите од ЈИЕ (Службен Весник на РМ бр. 74/07), која ги обврзува органите за спроведување на законот од земјите потписнички да превземат мерки за подобрување на меѓусебната соработка особено во однос на унапредувањето на меѓусебната размена на информации. 

Министерствата за внатрешни работи на РМ и Австрија постигнаа согласност за потпишување договор за соработка во областа на оборбата против организираниот криминал, корупција, трговија со луѓе, дроги и илегална миграција. 

На 11 јуни 2007 година во Полициската академија во Скопје беше одржана меѓународна конференција Модерно полициско образование. На Конференцијата беа пуштени во употреба новите канцеларии на Академијата, изградени со поддршка од Норвешката влада. 

На 19 јуни 2007 година започна со имплементација проектот Поддршка за локална имплементација поддржан од Република Франција, кој претставува продолжување на проектот Полициска реформа – компонента за импелемтација на локално ниво менаџирана од покраината Бранденбург, Сојузна Република Германија. 

Во јуни 2007 година полициските сили на Република Македонија во соработка со полициските сили на Босна и Херцеговина, Хрватска, Србија и Словенија изведоа заедничка операција за сузбивање на меѓународен група која организирала нелегален влез во ЕУ во јуни 2007 година. Уапсени се вкупно 77 членови на групата, а операцијата е изведена во рамките на СЕКИ иницијативата за соработка. 

На 09.07.2007 во Хag се одржа средба помеѓу Делегацијата на РМ (Министерство за правда, Јавно обвинителство и Дирекција за заштита на личните податоци) и EUROJUST во насока на утврдување на можноста за потпишување на Договор за соработка помеѓу РМ и EUROJUST. 

На 5 јули Министерството за внатрешни работи (Дирекција за безбедност и контраразузнавање) и Министерството за финансии (Дирекција за спречување на перење пари) потпишаа Протокол за размена на информации со цел да се подобро координацијата помеѓу двете институции. 

Тендерската процедура за набавка на ИТ опрена и канцелариски материјал за Националниот координативен центар за Интегрирано гранично управување започнаа на 28 Јули.

Според податоците од Министерството за правда во текот на 2006 година, реализирани се 40 екстрадиции, додека во првите 4 месеци на 2007 бројот на случаи на екстрадиција е 70, од кои 20 се веќе реализирани. 
Основниот суд од Тетово осуди две лица со 4 и 6 годишни затворски казни за кривично дело трговија со луѓе. Според обвинението, двете лица во периодот Декември 2006 до Април 2007 година  присилувала три налолетни лица на проституција.  
25. Наука и истражување

 
На 15 мај беше усвоен Mеморандумот за разбирање за 7-та рамковмна програма од страна на Европската комисија, на 13 јуни беше потпишан од страна на министерoт за образование и наука на РМ, г-нот Сулејман Рушити.


На 23 јули Министерот за образование и наука го потпиша Меморандумот за соработка меѓу Македонија и Австрија на полето на образование.Со потпишувањето на овој Меморандум ќе се унапреди квалитетот на веќе постоечката соработка на полето на високото образование и научно – истражувачката дејност, а и е од големо значење за помагање на бројните студенти од Македонија кои се на студии во Австрија. 

Законот за научно-истражувачка дејност и Законот за поттикнување и помагање на технолошкиот развој во месец јули влегоа во Владина постапка. Со Законот за научно-истражувачка дејност ќе се уредуваат начелата, целите и облиците на организирањето и управувањето во научно-истражувачката дејност, условите за вршење на оваа дејност, како и оспособувањето и усовршувањето на научно-истражувачките кадри. Во овој закон ќе се утврдат обврските кои ќе се финансираат од државниот буџет и од други извори (меѓународни програми и фондови, единиците на локалната самоуправа и стопанството). Исто така, со Законот за поттикнување и помагање на технолошкиот развој ќе се обезбедат потребните насоки, цели и формите на менаџирање на технолошкиот развој.

Во Министерството за образование и наука е формирано посебно одделение за Програмите на заедницата и за спроведување на 7-мата рамковна програма. Беше реализирани уплатата на финансикиот придонес за 7-та рамковна програма за 2007 година која изнесува 397.267,58 евра со рок на уплаќање до 07.08.2007 година беше реализирана..

26. Образование и култура

Од страна на Бирото за развој на образованието беа иновирани наставните програми за првото одделение од осум-годишното основно образование, како и наставните програми за осум годишното основно образование кои ќе го овозможат успешното користење на информатичката технологија во образовниот процес ..Исто така беа иновирани наставните програми за децата со специјални потреби. Обучувањето на наставничкиот кадар за примена на новите наставни програми како континуирана активност се одвива во организација и со помош на советници од Бирото за развој на образованието.

Беа изработени наставните програми за прво одделение за деветгодишното основно образование, концепт со кој за правпат се почнува од оваа учебна година, и беа дистрибуирани во основните училишта.

Спроведена е кампања за имлементација на Националната младинска стратегија, согласно Акциониот план за имплементација на стратегијата, финансирана од Европска агенција за реконстукција и АМС.
Законот за волонтерство беше усвоен на 2 јули 2007. Со него се уредуваат: субјектите кои можат да бидат организатори за волонтерска работа; можноста за надомест на трошоци поврзани со вршење на волонтерската работа; договор за волонтирање; правата и обврските на волонтерот и организаторот на волонтерската улога; непречено волонтирање на странски лица и сл. Содржината на Законот за волонтерство е усоласена со членот 11 од Директивата на Советот за условите за прием на граѓаните во трети земји со цел на студии, размена на ученици, неплатена обука или волонтерски услуги (2004/114/ЕЦ).

Битола беше домаќин на најголемиот интернационален летен универзитет во историјата на Европа. На него учествуваат над 600 домашни студенти и гости од европски универзитети. Предавањата  ги држат европски и американски професори исклучиво на англиски јазик. Студентите по завршувањето на курсот се здобиваат со дипломи компатибилни со европскиот кредит-трансфер систем, а истиот вклучува интензивни курсеви и работилници од областа на правото, економијата, јавната администрација, педагогијата и друго. 

На 21 август во Министерството за образование и наука беше промовирана новата веб-страница на  Министерството за образование и наука, на која може да се најдат информации од најразличен вид, почнувајќи од организацијата на министерството, информации за сите степени на образованието, 7-та рамковна програма, научно-истражуваки проекти кои се во тек, до најновите случувања на полето на образованието и науката кај нас.
Започнат е процесот на изготовка на акционен план за изработка на EURYDICY unit. Се работи за единица за статистика и анализа во областа на образованието. 

Изготвен е софтвер за електронско доделување на стипендии за средношколци и студенти. Софтверот ќе започне со работа со повикот за кредити во учебната 2007-2008 година.
Закон за високото образование e парламентарна постапка. Со овој закон се врши имплементирање на принципите на Болонската декларација: усвојување на систем на лесно препознатливи и споредливи степени на образование, воведување на студиските програми во три циклуси; вреднување на студиските програми со кредитни поени, како што е ЕКТС; воведување на задолжителна обврска на високообразовните установи за издавање на додаток на диплома итн.

Владата го утврди и го достави до Собранието Предлогот на Законот за основање на Национална Агенција за европски образовни програми и мобилност Во одредбите на Законот за основање на Национална агенција за европски образовани програми и мобилност вградени се следните ЕУ мерки 32006D01720 Одлука 1719/2006/ЕЗ на Европскиот парламент и Советот од 15 ноември 2006 година за утврдување на програмата “Младите во акција” за периодот од 2007 до 20013 година; и 32006D01719 Одлука 1720/2006/ЕЗ на Европскиот парламент и Советот од 15 ноември 2006 година за создавање акциона програма од областа на Доживотното учење. 

Утврден е и доставен до Собранието Предлогот за донесување на Закон за образование на возрасните, со Предлог на закон. Со него се очекува целокупната дејност на планот на образованието на возрасните да ја добие својата легислатива, да се воспостави систем на даватели на образовни услуги, прецизирање на дејноста на установите за образование на возрасни, поврзување на формалното образование со неформалните и информалните облици на образование на возрасни. Во одредбите на Законот за образование на возрасните е вградена вградена следната ЕУ мерка: 2002G0709(01) Council Resolution of 27 June 2002 on lifelong learning. 

27. Животна средина

Донесен е Закон за заштита од бучава во животната средина (Службен весник на РМ бр.79/07). Една од основните причинио за донесување на законот е усогласување со ЕУ регулативата 2002/49/ЕЦ која се однесува на бучавата во животната средина. 

Врз основа Законот за животна средина донесени се: Одлука за објавување на листа на субјекти кои поседуваат или за кои се поседуваат информации за животната средина  (Службен весник на РМ бр.82/07), Правилник за начинот и постапката на обезбедување пристап до информациите во врска со животната средина (Службен весник на РМ бр. 93/07), Правилник за составот на комисијата и начинот на нејзината работа, програмата и начинот на полагање на стручниот испит, висината на надоместокот за полагање на стручниот испит и надоместокот за воспоставување и одржување на листата на експерти и начинот на стекнување и губење на статус на експерт за оцена на влијанието на проектот врз животната средина, како и начинот и постапката за вклучување (Службен весник на РМ бр.93/07)

Донесен е Закон за изменување и дополнувањe на Законот за заштита на природата  (Службен весник на РМ бр.84/07). Измените на законот се со цел усогласување на законот со Директивата 31979L0409 (1979/409/ЕЦ) за зачувување на диви птици, како и усогласување со казнените одредби Законот за прекршоци.

Од досега заштитените подрачја во РМ, врз основа на Законот за заштита на природата извршена е ревалоризација за објектите на природата: Маркови Кули, Смоларски Водопад, националн парк Пелистер и Куклица. Предлог-Законот за повторно прогласување на дел од планината Пелистер за национален парк, е усвоен од Владата и се наоѓа во собраниска постапка.Предлог законот за прогласување на локалитетот Куклица за споменик на природата се наоѓа во владина постапка. За подрачјето на Мариово, во текот на месец август распишан е тендер за изготвување на студија за валоризација на природните вредности на Мариово. За подрачјето Алшар во текот на месец август распиша е тендер за изготвување на студија за валоризација на природните вредности на подрачјето.
Донесен е Закон за изменување и дополнување на Законот за квалитетот на амбиентниот воздух (Службен весник на РМ бр.92/07).Една од причините за донесување на законот е целосно транспонирање на рамковната Директива 96/61/ЕЦ со која се уредува квалитетот на амбиенталниот воздух преку оценување, мониторинг, плански документи и мерки за заштита. Друга причина е усогласување казнените одредби од Законот за квалитет на амбиенталниот воздух со казнените одредби од Законот за прекршоци. 

Врз основа на чл. 32 од Законот за управување со отпад донесен е Правилник за изменување на правилникот за формата и содржината на барањето за добивање на дозвола за преработка, третман и/или за складирање на отпад, формата и содржината на дозволата како и минималните технички услови за вршење на дејноста преработка, третман и/или складирање на отпад  (Службен весник на РМ бр.76/07).

Од страна на Министерството за животна средина и просторно планирање изготвена е Информација за донесување на Методологија за изработка на локални планови за животна средина (ЛЕАПи) согласно Закопнот за животна средина. Потпишани се договори за 7 нови ЛЕАПи, кои ќе се финасираат од програмата за инвестиции за 2007, (Сарај, Ранковце, Кратово, Кисела вода и Василево, Македонски Брод и Аеродром)

Донесен е Законот за изменување и дополнување на Законот за ловството (Службен весник на РМ бр.84/07). Измените се направени во делот на казнените одредби со што се изврши усогласување на казнените одредби од Законот за ловство со Законот за прекршоци. 

Владата ги утврди и ги достави до Собранието Предлогот наЗаконот за изменување и дополнување на Законот за управување со отпад и Предлогот за донесување на Законот за Генетски модифицирани организми во животната средина – ГМО. Двата предлози на законот се доставени до Собранието на РМ: Законот за хемикалии е доставен до Собрание и се чека на негово усвојување.

28. Потрошувачи и здравствена заштита

Врз основа на Законот за заштита на потрошувачи при договори за потрошувачки кредити, со цел усогласување и спроведување на европското законодавство донесени се: Правилник за формата и содржината на налепницата за издадена дозвола за одобрување на потрошувачки кредити (Службен весник на РМ бр.89/07), Правилник за пропишување на формата и содржината на барањето за добивање дозвола за одобрување на потрошувачки кредити и формата и содржината на дозволата за одобрување на потрошувачки кредити (Службен весник на РМ бр.97/07), Правилник за формата и содржината на регистар на даватели на потрошувачки кредити на кои министерот за економија им издал дозвола за одобрување на кредити и регистар на кредитни посредници кај даватели на кои министерот за економија им издал дозвола за одобрување на кредити (Службен весник на РМ бр.97/07) и Правилник за пропишување на формата, содржината и начинот на доставување на извештајот кој давателите на потрошувачки кредити треба да го достават до министерството за економија за бројот на склучените договори за кредити и договорената годишна стапка на вкупните трошоци (Службен весник на РМ бр.97/07).
Донесена е и Програмата за изменување и дополнување на програмата за рано откривање и спречување на болестите на репродуктивните органи кај жената во Република Македонија за 2007 година (Службен весник на РМ бр.97/07)

Усвоена е и Националната стратегија за превенција на проблеми предизвикани од алкохол е усвоена со заклучок на 72-та седница на Владата на Република Македонија.

Владата го утврди Предлогот за донесување на Закон за безбедност во снабдувањето со крв со Предлог на Закон и го достави до Собранието.

29. Царинска унија 

Во периодот од 4 до 15 јуни 2007 година, беше реализирана оценска мисија од страна на Светската царинска организација во Република Македонија во врска со Рамката на стандарди за безбедност и олеснување на меѓународната трговија. Целта на мисијата беше: да изврши стратешка проценка на способноста на Царинската управа за спроведување на реформи и модернизација; да обезбеди совети за имплементација на Рамката на стандарди за безбедност и олеснување на трговијата и да обезбеди стратешка насока за спроведување на идните активности. Како резултат од спроведената дијагностичка мисија, претставниците на Светската царинска организација (членови на дијагностичкиот тим) изработија извештај во кој е разработена стратешка анализа на недостатоците (гар аnalysis), како и моменталната состојба и препораки за идно дејствување во поглед на имплементацијата на Рамката на стандарди за безбедност и олеснување на меѓународната трговија.

На 20 јуни 2007 година во просториите на Царинската управа, се одржа Втор работен состанок на Управниот комитет за техничка соработка меѓу Царинската управа на Република Македонија и Генералниот директорат за даноци и царини на Холандија. Со цел за продолжување на соработката меѓу двете царински служби, на овој состанок се дефинираа активностите за следната година со прифаќање на прецизен распоред на семинари и обуки во следните области: увоз за облагородување, заштита на права од интелектуална сопственост, царинска вредност и потекло на стока. Според новиот план на активности предвидено е Програмата за техничка помош да продолжи до крајот на 2009 година.
Со оглед на фактот што Царинската управа на Република Македонија е во подготовка за пристапување и имплементација на Конвенцијата за заеднички транзит и Конвенција за поедноставување на формалностите при трговија со стока, во рамките на Техничката подршка на Царинска управа на Република Македонија преку Канцеларијата за царинска и фискална помош на Македонија (КАФАО МАК), а како дел од КАРДС Програмата на Европската Комисија во периодот од 17-23 јуни 2007 година се реализираше студиска посета на Царинската Администрација на Реггублика Словачка, со цел да се извршат обуки, презентации, за подобро запознавање со активностите во поглед за имплеменитирање на Конвенциите.
Како резултат на активностите за реализација на Проектот за воведување на едношалтерски систем и контрола при единствено застанување (ЕС/КЕЗ) во Република Македонија, во организација на USAID, Проектот ВЕА и Проектот за човечки и институционален развој (World Learning), претставници од Царинската управа, остварија студиска посета на Царинската управа на Кралството Шведска, со цел запознавање со моделот, функционалноста и искуствата од имплементацијата на Едношалтерскиот систем, како и идните планови и активности за развој.
Со цел натамошно намалување на административните бариери и трошоци на приватниот сектор, подготвени се измени и дополнувања на Законот за административни такси со кои се укинуваат поголем број на такси кои се наплаќаат при издавање на одобренија.

Со цел олеснување и поедноставување на граничните формалности долж Коридорот 8 (Mezzogiorno – Balkan Area Customs Project), потпишан е Меморандум за разбирање помеѓу Министерството за финансии на Република Македонија и Министерството за економски развој на Република Италија (во проектот се вклучени и Албанија и Бугарија). Како прв чекор од акциониот план за реализација на проектот, предвидена е посета на експерти од италијанската царина во периодот од 11 до 13 јуни 2007 година.

Во соработка со USAID во тек е реализација на пилот проект за изработка на систем за менаџирање на постапката на увоз за облагородување (МПУО). Во оваа фаза во него се вклучени Царинската управа, еден имател на одобрение за ваквата постапка како и декларантот на стоките. Резултатите од пилот проектот ќе бидат основа за идна имплементација на еден ваков систем на целата територија на Република Македонија.

Со цел за понатамошна хармонизација со acquis communautaire, Министерството за финансии на 17ти јули 2007 (Службен весник на РМ број 89 од 17.07.2007) усвои Правилник за видот и износот на царинските надоместоци за направените услуги во царинската постапка.

Во јули 2007 година, потпишана е спогодба помеѓу Владата на Република Македонија и Владата на Република Словачка за соработка и взаемна помош по царински прашања. Спогодбата склучена за продлабочување на соработката помеѓу двете Царински служби, се очекува да биде основа за остварување на поблиски контакти и поцврста меѓусебна поддршка на активностите кон поставените цели, кои за Царинската управа на Република Македонија ќе значат чекор поблиску кон достигнувањето на стандардите на Европската унија.
На 30ти август 2007 година во просториите на Царинската управа на Република Македонија, се потпиша Договорот за набавка на 4 (четири) рентген системи за контрола на возила со големи димензии и контејнери, помеѓу Царинската управа на Република Македонија и Nuctech Company Limited од Пекинг, Кина Овој Договор во износ од 5.503.520 EUR односно 336.690.494,00 МКД е од особено значење за натамошниот развој на Царинската управа на Република Македонија, поаѓајќи од фактот што употребата на системите за скенирање/инспекција на стоки во царинската постапка денес претставува светска пракса. Скенерите се користат во повеќе од 80 царински служби ширум светот, меѓу кои и соседните земји. Предностите од правилната употребата на системите за скенирање на стоки се повеќекратни и се состојат во зголемена наплата на увозните давачки, заштита од увоз на недозволена стока и забрзување на протокот на стоки и поефикасна царинска постапка. Набавката на оваа опрема, која е Проект на Владата на Република Македонија, има огромно значење во градењето на институционалните капацитети и интегритетот на Царинската управа на Република Македонија и во зајакнувањето на нејзината превентивна и заштитна функција во однос на економијата и општеството во целина.
30 Надворешни односи

Во текот на месец јуни во Скопје е одржана седница на Поткомитетот за трговија со земјоделски производи како еден од состаноците кои се одржуваат во Република Македонија како земја која претседава со ЦЕФТА 2006 во 2007 година (состанок на Заменици министри за економија/трговија, состанок на Поткомитетот за трговија сСо земјоделски производи, состанок на Мешовитиот комитет и состанок на премиерите на страните потписнички на ЦЕФТА 2006).

 На 26.07 стапи во сила ЦЕФТА 2006 (по 30 дена од доставување на петтиот инструмент на ратификација, во случајот од РМ до депозитарот – Р. Хрватска). Договорот се применува со потписничките кои го ратификувале истиот.

31. Надворешна, безбедносна и одбранбена политика

Советот за безбедност на Република Македонија ја одржа својата петта седница на која се расправаше за политичко- безбедносната ситуација во Република Македонија и во регионот, во контекст на преговорите за утврдување на идниот статус на Косово. Членовите на Советот за безбедност на Република Македонија ја искажаа својата подршка на новиот формат на преговори за дефинирање на идниот статус на Косово, при што беше потенцирано уверувањето дека  решението што  ќе произлезе од тој процес ќе придонесе за регионалната стабилност и евроатланските перспективи на целиот регион. Во овој контекст, членовите на Советот сметаа дека базичните принципи кои на почетокот на своето работење ги усвои Контакт групата за Косово треба да бидат подржани и од новата тројка преговарачи. Исто така, беше заклучено дека за Република Македонија од исклучителна важност е решението за демаркација на нашата северна граница кое што беше содржано во предлогот на поранешниот специјален пратеник за Косово на Генералниот секретар на ОН да биде подржано и во тековните преговори од страна на претставниците на Европската Унија, Руската Федерација и САД. 

Во изминатиот период Република Македонија ратификуваше неколку значајни меѓународни инструменти кои се однесуваат на непролиферацијата на разните видови на оружје: Амандманот на Конвенцијата за забрани или ограничување на користењето на некои видови конвенционални оружја за кои се смета дека предизвикуваат прекумерни повреди или дека имаат индискриминирачки ефекти – CCW  (Службен весник на Република Македонија, бр. 74/07); Конвенцијата за сузбивање на незаконски акти против безбедноста на морската пловидба (Службен весник на Република Македонија, бр. 77/07); Протоколот за сузбивање на незаконски акти против безбедноста на фиксните платформи лоцирани на континенталниот гребен (Службен весник на Република Македонија, бр. 81/07) и  Протоколот за борба против недозволеното производство и трговија со огнено оружје, негови делови и компоненти и муниција, кој ја надополнува конвенцијата на обединетите нации за борба против транснационалниот организиран криминал. (Службен весник на Република Македонија, бр.86/07). 

Беше подготвен и доставен Извештајот за 2007 година за спроведување на Акциониот план на ОН за спречување, борба и искоренување на недозволената трговија на мало и лесно оружје во сите негови аспекти.  Во текот на месец јуни Министерството за внатершни работи во соработка со Пограмата за развој на Обединетите нации (УНДП) во железарницата Макстил во Скопје, јавно уништи 1.200 парчиња запленето нелегално оружје. Воедно на полигонот Стенковец беше уништен и запленет екплозивен материјал, од што 2,7 кг. ТНТ. Досега се уништени околу 8.500 парчиња оружје, запленето во претрес на куќи, станови и на терен.

Република Македонија декларираше дополнителен персонал (1 лице- правен советник) за командниот центар на ЕУФОР во Сараево со што целокупниот деклариран капацитет на Република Македонија кон ЕУ воената операција Алтеа изнесува 32 лица. Покрај ова, македонскиот хеликоптерски деташман продолжи со својата трета по ред контрибуција, и по јули 2007 година. 

Во насока на зајакнување на капацитетите за учество во Европската, безбедносна и одбранбена политика, во рамките на Министерството за одбрана се формираше Одделение за ЕБОП кое е предвидено да биде составено од 5 извршители. Создавањето на ова одделение претставува уште еден исчекор во трансформациските процеси во Министерството за одбрана во насока на зголемување на напорите на Република Македонија за поддршка на Заедничката надворешна и безбедносна политика на ЕУ. 

Владата го усвои Законот за упатување на лица во меѓународни мисии и меѓународни организации со кои се регулираат конкретни прашања за избор и упатување на лица, државјани на Република Македонија во меѓународни мисии и во меѓународни организации, како и правата, должностите и одговорностите на упатените лица. Неопходноста од донесување на ваков закон произлегува меѓудругото и од потребата Република Македонија, како земја кандидат да се подготви за активно учество во меѓународниот цивилен кризен менаџмент, подрачје на кое ЕУ во рамките на Европската безбедносна и одбранбена политика посеветува особено внимание. 

Во периодот од 10-15 јуни 2007 година, претставници од различни институции (МНР, МО, ЦУК и Собрание) учествуваа на третиот модул на Програмата за ЕБОП обука за земјите од ПСА, насловена како “Операции, тренинг и надворешни односи“. Последниот, четврт модул е предвиден да се одржи во Сараево во периодот од 20-25 септември.

Европската унија и земјите - членки одговорија позитивно на барањето на Република Македонија за помош во справувањето со пожарите кои беснееа на територијата на Република Македонија. Македонија како земја кандидат се обрати за помош до ЕУ преку т.н. Механизам на заедницата за цивилна заштита при што беше обезбедена значителна помош од ЕУ и земјите - членки. Преку овој механизам неколку земји - членки и понудија помош на Македонија за справување со пожарите: Словенија (хеликоптер), Норвешка (пожарникарска опрема), Данска (апарати за дишење и заштитни маски), Полска (пожарникарска опрема), Чешка Република (заштитни шлемови), Германија (секири, водни пумпи и други опреми), и Австрија и Шведска (експерти за справување со пожари). 

На 1 јуни 2007 година стапи на сила Законот за меѓународни рестриктивни мерки, кој преставува една од најважните обврски на РМ за приближување кон стандардите во доменот на ЗНБП.
32. Финансиска контрола 


Според препораките на мисијата на Европската комисија и интерната комуникација помеѓу министерствата, Министерството за финансии ја додели функцијата на AFCOS( систем на координација за борба против измама) во Финансиската полиција. Воедно системот претставува и контакт точка за комуникација со Европската комисија за борба против измама. За одлуката беше информирана и Европската комисија.


Усвоен е Акциониот план за доекипирање на единиците за внатрешна ревизија на централно ниво од страна на Владата на РМ. Сите министерства и органи на државната управа каде што не беше соодветно екипирано одделението за внатрешна ревизија имаат превземено активности за соодветно пополнување и се очекува до крајот на октомври целосниот план за 2007 година да биде исполнет. 


Овие две активности се директно поврзани со исполнувањето на обврските по  забелешките од Извештајот за напредокот на Европската комисија од 2006 година и приоритетите од акциониот план на европското партнерство.

33. Финансиски и буџетски одредби 


Владата го усвои Предлог-Законот за изменување и дополнување на Законот за буџетите и го достави до Собранието. Со измените и дополнувањата на постоечкиот закон, целосно ќе се транспонираат ЕУ мерките кои се однесуваат на буџетот: 32002R1605, 3200R2343, 32002R2342, 32005R0850, 32005R1261, 32006R1248 и 32006R1995 кои ги уредуваат финансиските мерки применливи за генералниот буџет на Европските заедници. Исто така, ќе се зголеми и одговорноста на буџетските корисници во користењето на јавните приходи, како и ќе се подобри транспарентноста на Буџетот.


Покрај претстојните правни приспособувања, паралелно, во изминатиов период, се спроведе процес на техничко унапредување на буџетскиот процес т.е. отпочна функционирањето на новиот софтвер за буџетот со кој всушност се подготвува Буџетот за 2008 година. Ова софтверско решение се очекува значително да го подобри процесот на планирање, можностите за анализа на поголем број податоци, употреба на историски бази на податоци, како и голем број симулации и извештаи за буџетот.
СОРАБОТКА ВО ПРОЦЕСОТ НА ИНТЕГРАЦИЈАТА
 


На 25 и 26 јуни 2007 година, Делегација предводена од ЗПВРМ Коневска ја посета Република Словачка. За време на дводневната посета, ЗПВРМ Коневска се сретна со Заменик премиерот на Влада на Словачка, Г-дин Душан Чапловиќ, министерот за надворешни работи на Словачка Г-дин Јан Кубриш  и со членовите на Комитетот за европски прашања во Парламентот на Словачка Г-дин Рудолф Бауер и Г-дин Јозеф Берењи. 


На посетата беше дискутирано за билатералните односи меѓу двете земји, и процесот на интеграција на Република Македонија во ЕУ. На состанокот одржан во Владата на Република Словачка на 25 јуни, ЗПВС Чапловиќ и ЗПВРМ Коневска изразија задоволство од традиционално добрите и принципиелни билатерални односи помеѓу двете земји. ЗПВС Чапловиќ го реафирмираше јасниот став на Словачка за поддршка на процесот на проширување на ЕУ, особено за РМ и земјите од Западен Балкан. ЗПВРМ Коневска изрази благодарност за политиката на отворени врати за ЕУ и НАТО која ја поддржува Словачка и за активната улога на Словачка во процесот на проширување. Во продолжение, ЗПВРМ Коневска ги истакна главните приоритети на Владата на РМ: интегрирање во ЕУ и НАТО преку насочување на сите политички и административни капацитети кон остварување на овие цели.. ЗПВС Чапловиќ ја истакна можноста за подобрување на парламентарна соработка, укажувајќи на можностите за нејзино продлабпчување, особено помеѓу Комитетот и Комисијата за европски прашања. 
Министерот за надворешни работи на Словачка г-дин Кубриш ги оцени односите помеѓу двете земји како исклучително добри. Министерот ја истакна можноста и потребата од пренесување на словачките искуства во РМ

За време на посетата на Комитетот за европски прашања Г-дин Бауер, член на Комитетот за европски прашања, ја потенцираше поддршката на Словачка за Уставниот договор кој е веќе ратификуван во Словачка и информираше за Словачкото настојување на задржување на што е можно повеќе елементи од текстот на Уставниот договор. Г-н Бауер напомена дека Словачка искрено го подржува влезот на РМ во ЕУ и дека ја гледа иднината на Балканот како дел од ЕУ.
СТРАНСКАТА ПОМОШ ВО ПОДДРШКА НА ПРИСТАПУВАЊЕТО ВО ЕУ 
Инструмент за претпристапна помош (ИПА) 
Подготовките на Република Македонија за користење на Инструментот на Европската комисија за претпристапна помош (ИПА) на земјите кандидати за членство во Европската унија, се координираат од Секретаријатот за европски прашања, како директен партнер на Генералниот директорат за проширување на Европската Комисија.
Акциониот план за ИПА програмирање, во делот на Програмирање, што е по директна надлежност на НИПАК Коневска – Трајковска е реализиран во целост, според дадените рокови и обврски. 

Паралелно, беа воспоставени структурите за подготовка на петте оперативни програми како и Стратешката кохерентна рамка, со вклучување на сите релевантни институции и определување на лица/функционери носители на активностите. Во тек се активности за градење и зајакнување на капацитетите на сите погоре споменати структури и институции кои ќе бидат вклучени во имплементацијата на ИПА.

Резултат на ангажманот на оперативните тимови за програмирање, под координација на Секретаријатот за европски прашања, се 5 нацрт оперативни програмски документи (за секоја ИПА компонента одделно) и Стратешката кохеретна рамка. Овие нацрт документи се оценети како квалитетен производ на националните структури, што понатаму треба да се разгледува и усвои во соодветна постапка од Европската комисија. 

Треба да се напомене дека програмирањето е реализирано во блиска консулатација и поддршка од Делегацијата на Европската Комисија, Генералниот директорат за проширување, Генералниот директорат за регионална политика, Генералниот директорат за вработување и Генералниот директорат за земјоделство. Во тек е фаза на меѓуресорска консултација во Европската Комисија, по што следи официјално одобрување на програмите и потпишување на финансиски спогодби, со што сите средства алоцирани за 2007 година ќе бидат ставени на располагање на Република Македонија.

На 12.06.2007 е усвоена ИПА регулативата Регулатива (ЕЗ) бр. 718/2007 за спроведување на Регулативата (ЕЗ) бр. 1085/2006 на Советот за воспоставување инструмент за претпристапна помош (ИПА)
На 18.07.2007 во Брисел се одржа состанок на Високата работна група за воспоставување на децентрализиран систем на управување на помошта од ЕУ, на кој присуствуваа ЗПВРМ Габриела Коневска Трајковска, Министерот за финансии Трајко Славевски, како и претставници од Оперативната ИПА структура. Беше препознаена и видлива  цврстата политичка определба и мотивинароста на ВРМ за превземање на сите неопходни активности на Република Македонија со цел успешна реализација на целиот процес, иако процесот на акредитација е долг и комплексен.

Програми на Заедницата
Подготовките на Република Македонија околу нејзиното учество во Програмите на Заедницата се генерално координирани од Секретаријатот за европски прашања заедно со соодветните национални партнер институции (министерствата). 

Владата на Република Македонија на 15 мај 2007 година го усвои Mеморандумот за разбирање за 7-та Рамковна програма за истражување. Воедно го овласти Министерот за образование и наука, г-нот Сулејман Рушити истиот да го потпише во име на Владата на Република Македонија.  На 13 јуни 2007 година во Брисел беше потпишан Меморандумот за разбирање од страна на министерoт за образование и наука на РМ, г-нот Сулејман Рушити во име на Владата на Република Македонија, а во име на Европската Комисија Меморандумот за разбирање беше потпишан од Комесарот за наука, г-нот Јанез Поточник. 

На 19 - 20 јули 2007 година во Брисел се одржа TAIEX  настан за Рамковната програма за истражување и иновација. На овој настан беше презентирана целокупната програма заедно со нејзините три подпрограми. Овој настан беше искористен и за одржување на состаноци со претставниците на Европската Комисија одговорни за секоја од подпрограмите.

На 30 јули 2007 година во Брисел, контакт лицата од министерството за финансии за програмите Фискалис и Царина имаа средба со контакт лицата за овие програми во Европската Комисија. На оваа средба биле презентирани програмите, како и им биле сугерирани насоки како да се одвива понатамошниот процес на пристапување на РМ во овие програми.  

TAIEX
Во процесот на донесување законски акти со што се врши понатамошно усогласување на националното со законодавството на ЕУ како и со цел сознавање на искуствата на земjите членки на ЕУ, сите релевантни институции вклучени во законодавните процеси го користат инструментот TAIEX преку канцеларијата за техничка помош при Генералниот директорат за проширување на Европската комисија.

Во периодот јуни - август 2007 беа поднесени апликации за реализација на работилници и експертски мисии, а претставници од РМ земаа учество на покана на Европската комисија на семинари организирани во рамките на TAIEX. 

· На семинар на тема “Заштита во цивилната пловидба“ во Франција учествуваше претставник од Агенцијата за цивилна пловидба во период од 18 до 22 јуни 2007 

· Ветеринарната Управа доби обука во областа на Системот за нотификација на болести кај животните, во периодот од 19 до 20 јуни, Брисел

· Во периодот од 25 до 26 јуни во Холандија, претставници од Министерството за внатрешни работи беа на студиска посета за Азил и привремена заштита. 

· Во периодот од 27 до 28 јуни во Скопје се одржа семинар на тема Вовед во ЕУ Законот за заштита на потрошувачите 

· Од 27 до 29 јуни во Леднице, Босна, беше одржана Био-академија 2007, на кој учество зедоа претставници од невладиниот сектор во РМ 

· Во Скопје на 10 јули се одржа работилница на која презентација за користење на TAIEX инструментот одржа експерт од ЕУ. На работилницата б државни секретари, државни советници, раководители на работни групи по поглавја нa acquis, како и координатори од Секретаријатот за европски прашања.

· Министерството за животна средина во периодот од 10 до 11 јули во Скопје, доби експертска помош за транспонирање на директивата за пакување и отпад од пакување.

· На 19 и 20 јули во Брисел претставници од РМ  учествуваа на семинарот за Програмата за конкурентност и иновација

· Во Белград на 23 и 24 јули беше одржан семинар за Правила на потекло, на кој присуствуваа претставници од Министерството за Економија.

· На 25 јули во Брисел беше одржан семинар на тема Паралелните политики за стандардите за безбедност на храна (Cross-compliance), на кој учество земаа претставбници од Министертсвото за земјоделство, шумарство и водостопанство и службеници од ИПАРД Платежната Агенција.
.
Доставена е апликација од Министерството за животна средина и просторно планирање за транспонирање на легислативата за систем на еколошки менаџмент и ревизија (EMAS) (за одобрување).

ОБУКА

Стипендии 

Владата на Република Македонија преку Секретаријатот за европски прашања, и оваа година, петта по ред, издвои средства и објави конкурс за доделување стипендии за постдипломски студии на универзитети во странство од областа на Европската унија и европската интеграција. За учебната 2007/2008 година се доделени 8 стипендии за постдипломски ЕУ/ЕИ студии на универзитети во Италија, Австрија, Германија, Холандија и Обединетото Кралство. 

Оваа активност се спроведува во соработка со Амбасадата на Кралството Холандија и ДААД канцеларијата во Скопје, за што Владата на Република Македонија потпиша Меморандуми за соработка со министерот за развојна соработка на Кралството Холандија и со ДААД – Германска служба за академска размена. 

За периодот од 2003 до 2007 година, доделени се вкупно 49 стипендии (во 2003-та година беа доделени 8 стипендии, во 2004-та година 12, во 2005 – 4 стипендии, во 2006 – 17 стипендии и во 2007 година – 8 стипендии). Овие стипендисти, по завршувањето на нивните студии, ја имаат обврската да се вратат во Република Македонија и да работат најмалку 3 години во државната администрација на проблематиката за која студирале. 

Летни школи

Секретаријатот за европски прашања при Владата на Република Македонија, согласно својата програма за работа и во соработка со Институтот „Евро-Балкан“ во периодот од 26 август до 15 септември организира три летни школи за млади државни службеници со работен наслов: 

 -„Обединета европска држава или обединети држави на Европа“

 -„Вовед во областа на индустрии и нивната регионална контекстуализација“

 -„Јавната администрација во транзиција: студии по јавна администрација и нивна регионална контекстуализација“

Активностите се организираат во рамките на Охридскиот летен универзитет, под заеднички наслов „Нови концепти и методологии за европска јавна администрација во Македонија.“

Целта на овој проект е на јавната администрација да и се понудат методологии и концептуални алатки коишто ќе овозможат градење на капацитетите со цел разработка на политики.

Програмата на летните школи вклучува и заеднички тркалезни маси во кои сите учесници истовремено ќе дебатираат и ќе разменуваат искуства. 

ЕУ Обуки

Секретаријатот за европски прашања преку Одделението за обука за европски прашања, за периодот јуни, јули и август 2007 година има организирано вкупно 7 обуки кои се следени од 57 државни службеници. 

Во јуни 2007 година, во Царинската управа преку ТЕМПУС проектот, Одделението за обука за европски прашања организираше 3 обуки на тема „Англискиот јазик во правните акти на ЕУ“, кои ги следеа 24 државни службеници, 4 обуки на тема „Пребарување на податоци и Интернет страници на ЕУ“, кои ги следеа 33 државни службеници.

Воедно, на крајот од месец август, со поддршка од УНДП беше организирана обуката „Вовед во стратешкото планирање“ за кадар од СЕП.
Кампања „Учиме за ЕУ“

Во рамки на кампањата „Учиме за ЕУ“ беа реализирани посети на 2 основни, 1 средно училиште и Државниот тетовски универзитет, каде беа одржани презентации за ЕУ и се зборуваше за процесот на европска интеграција, како и за тековните економски реформи. 

Со овие активности заврши првата фаза од кампањата, во која беа посетени 28 основни, 11 средни учлишта и 3 факултети.

Кампањата продолжува од септември со почетокот на учебната година и ќе трае до крајот на 2010 година. Планирано е да се опфатат сите образовни институции во РМ.

ПОДГОТОВКА НА НАЦИОНАЛНАТА ВЕРЗИЈА НА ACQUIS COMMUNAUTAIRE

Следењето на процесот на преведување на правните акти на Европската унија; преведување на поважни документи како и спроведување на започнатите проекти во насока на подобрување на активностите на полето на подготовката на македонската верзија на правото на Европската унија се одвиваат во континуитет.

Превод на правни акти на Европската унија и на Република Македонија - во рамките на Циклус 2007, во периодот јуни-август 2007 година преведени се дополнителни 147 акти на Европската унија или 1.359 страници од Службениот весник на Европската унија, односно 417 акти или 6.315 страници од Службениот весник на Европската унија од јануари до август 2007 година со што вкупниот број на преведени акти изнесува 2.538 или 30.743 страници од Службениот весник на ЕУ.

Во јули 2007 година се направи целосно ажурирање на ЦЦ Виста базата на Европската унија преку која се следи напредокот на Република Македонија на полето на подготовката на националната верзија на правото на ЕУ, односно се прикачија 2.334 преведени акти на ЕУ или 28.582 страници од Службениот весник на Европската унија.

Покрај превод на правни акти на Европската унија, во рамките на Циклус 2007 во периодот јуни – август се преведоа дополнителни 11 акти на Република Македонија: закони, подзаконски акти и предлог-закони, односно 230 авторски страници. 

Проектот постиплементациското одржување на Регистарот за следење на процесот на преведување (апликација за следење на преводите на правните акти на Европската унија, правните акти на Република Македонија, други поважни документи во процесот на европска интеграција) чија главна цел е да се подобрат функциите, односно да се отстранат недостатоците на апликацијата утврдени во периодот на користење на истата во реална околина е завршен. Веднаш по затворање на проектот се пристапи кон полнење на базата со податоци од почетокот на процесот на преведување на правните акти на ЕУ до моменталната состојба со Циклус 2007.
Проектот за изработка на ЕУ терминологија и корпус на Веб, финансиран преку Норвешката помош влегува во последната фаза – тестирање на изградената апликација. Истиот треба да заврши заклучно септември 2007 година.
Во рамките на Британскиот проект ЕУ Поимник за ИПА, изработениот поимник е во фаза на печатење. 
ИНФОРМИРАЊЕ ЗА ПРОЦЕСОТ НА ЕВРОПСКА ИНТЕГРАЦИЈА

Процесот на информирање и комуникација со јавноста за пристапувањето на Република Македонија во Европската унија во периодот јуни – август се одвиваше преку најразлични комуникациски алатки. На веб страницата на Секретаријатот за европски прашања беа поставени преку 50 нови информативни текстови на македонски и англиски јазик. Притоа, забележан е пораст на посетите кои се движеше меѓу 20.000 и 23.000.

Во овој период издадени се три нови Билетни „Европа“. Печатеното издание во тираж од 5.000 примероци е дистрибуирано до телата и институциите во РМ, до единиците на локалната самоуправа и до амбасадите на земјите членки на ЕУ во РМ. Електронското издание на англиски јазик е испратено на повеќе илјади адреси во телата и институциите на ЕК, кај сите членови на Европскиот парламент, во институции земји членки на ЕУ, кај think-thank организации, истражувачки центри, невладини организации и медиуми. 

МК-ЕУ инфо центарот продолжи со својата работа и е забележана посета од околу 700 граѓани месечно. Во процесот на информирање беа одржани прес-конференции и беа остварени неколку посети на СЕП од групи студенти и ученици.

СОСТАНОЦИ НА ТЕЛАТА ВО РАМКИТЕ НА СПОГОДБАТА ЗА СТАБИЛИЗАЦИЈА И АСОЦИЈАЦИЈА 
Комитетот за стабилизација и асоцијација го одржа својот четврти состанок на 14 јуни 2007 година во Брисел. Со состанокот на Комитетот се затвори циклусот на состаноци на седумте секторски поткомитети кои произлегуваат од ССА, а кои се одржаа помеѓу ноември 2006 година и мај 2007 година. 

Со состанокот претседаваше Кристијан Даниелсон вд Директор во Директоратот  за проширување на Европската комисија, додека делегацијата на РМ ја предводеше Драган Тилев, државен советник во Секретаријатот за европски прашања, во својство на ко-претседавач на Комитетот за стабилизација и асоцијација. Двете страни разменија гледишта за најновите политички настани и статусот на институционалните, политичките и економските реформи во земјата. 

Комисијата ги поздрави најновите резултати остварени во борбата против корупцијата и ја нагласи важноста од демонстрирање на цврста заложба за борба против корупцијата на сите нивоа, како и потребата од целосна имплементација на веќе усвоените мерки. Комисијата забележа и одреден напредок на законодавно ниво во сферата на полициските и сусдските реформи, но побара понатамошна имплеметација на овие реформи.

Комисијата го поздрави усвојувањето на првиот Национален развоен план 2007-2009 и на Претпристапната економска програма 2007-2009 од страна на Владата. Двете страни го поздравија отворањето на Седмата рамковна програма за истражување за Република Македонија. Комисијата ги пренсе своите коментари по однос на Националната програма за усвојување на правото на ЕУ усвоена од Владата, а која има за цел националното законодавство да се хармонизира со правото на ЕУ до крајот на 2010 година.

КСА го поздрави успешното завршување на преговорите од 12 април 2007година  по однос на договорите за реадмисија со Заедницата и за олеснување на визниот режим за визите за краток престој. Република Македонија ја повтори својата заложба да продолжи и да ги интензивира реформите во сите релевантни области на правдата и внатрешните работи со цел да оствари напредок во ова поле. 
Комисијата го поздрави законодавниот напредок остварен во разните области опфатени со ССА како што се царина, транспорт, внатрешен пазар и земјоделство. Но, сепак Комисијата ја подвлече важноста од зајакнување на капацитетите на администрацијата за да се овозможи спроведување на законите. Во однос на неодамна усвоениот Закон за слободни економски зони, двете страни се договрија за соработка со цел наскоро да се усогласи законодавството со ССА и со правото на ЕУ, и на тој начин да се обезбеди дополнителна заштита за потенцијалните странски инвеститори.

Комисијата ја орхрабри Република Македонија да преземе понатамошни чекори за исполнување на обврските од ССА и да се усогласи со правото на ЕУ во поглед на либерализацијата на пазарот во однос на електоронските комуникации. Што се однесува до заштитата на правото на интелектуална и индустриска сопственост, Република Македонија оствари одреден напредок кон поефикасно усогласување на законодавството со правото на ЕУ и зајакнувањето на административните капацитети. Исто така има одреден напредок и во запленувањето на фалсификувани производи, иако ова прашање бара долнителни напори и постојана политичка заложба.     

Советот за стабилизација и асоцијација го одржа својот четврти состанок на 24 јули 2007 година во Брисел. Со состанокот претседаваше министерот за надворешни рабпти Антонио Милошоски, додека делегацијата на ЕУ ја предводеше Мануел Лобо Антунеш, државен секретар за европски прашања во Министерството за надворешни работи на Португалија, во својство на ко-претседавач на Советот за стабилизација и асоцијација, а учествуваше министерот за надворешни работи на Словенија д-р Димитриј Рупел. 

Делегацијата на РМ го презентираше напредокот во исполнувањето на обврските кои произлегуваат од Копенхашките критериуми за членство, како и планираните активности во наредниот период во насока на што поскоро отпочнување на преговорите за членство, додека делегацијата на ЕУ искажа оценки и препораки за досегашните и идните активности на РМ на овој план. Основната заложба на Владата е остварување на видливи и одржливи резултати во имплементацијата на реформите, а со цел ЕК да подготви позитивен извештај за РМ и да се  донесе соодветна одлука во однос на отпочнувањето на преговори за членство. 

�Овде Ристе нека даде текст за СЛовачка – има белешка од МАја на маил на КАбинет 

